
Yurt taraqqiyoti yo‘lida birlashaylik!
Кун 

нафаси

 Ҳукумат қарори билан 
«Вахта усулида ишлашни 
ташкил этиш тартиби 
тўғрисида»ги намунавий 
низом тасдиқланди. 

 Олий Мажлис Қонун-
чилик палатаси Спикери 
Нуриддин Исмоиловнинг 
Туркия Буюк миллат маж-
лиси Ташқи алоқалар ко-
миссияси раиси Фуат Ок-
тай билан учрашуви бў-
либ ўтди.

 Вазирлар Маҳкамаси-
нинг тегишли қарорига му-
вофиқ Зуфар Нарзуллаев 
«Ўзбекистон темирйўллари» 
бош қаруви раиси вазифасини 
бажарувчи этиб тайинланди.

 Ўзбекистон адлия ва-
зири ўринбосари Музраф 
Икромов Швейцариянинг 
Женева шаҳрида Евро осиё 
патент идораси раҳбари 
Григорий Ивлиев билан 
учрашди.

 Жамшид Турсунов 
Транспорт вазирлиги ҳузу-
ридаги Автомобиль йўллари 
қўмитаси раиси лавозимида 
иш бошлади.

 Дилшод Азимов «Ўз-
сувтаъминот» АЖ бошқа-
руви раиси вазифасини ба-
жарувчи сифатида фаолият 
бошлади.

 Ўзбекистон Бадиий 
академияси Марказий кўр-
газмалар залида Корея ва 
Ўзбекистон рассомлари-
нинг ижодий кўргазмаси 
бўлиб ўтди.

 «Тараққиёт стратегия
 си» маркази ижрочи дирек-
тори Элдор Туляков Тур-
киянинг етакчи «ақл мар-
каз»лари – Анқара инқироз 
ва сиёсий тадқиқотлар мар-
кази (ANKASAM) директори 
Мехмет Сайфетдин Эрол, 
Стратегик фикр институти 
(SDE) директори Гурай Ал-
пар ҳамда «Соҳибқирон» 
стратегик тадқиқотлар мар-
кази (SASAM) директори 
Месут Эмре Каракоселар 
билан учрашувлар ўтказди.

 Муборак иссиқлик 
электр марказида қуввати 
1,2 МВт бўлган қуёш фото-
электр станцияси ишга ту-
ширилди. Мазкур станция 
фойдаланишга топшири-
лиши натижасида марказда 
йилига қўшимча 2,7 млн. 
кВт соат электр энергияси 
ишлаб чиқарилади.  

Келгуси 
сонларда 

ўқинг...

Аёлларга тош 
отманг!

Ҳисобчининг 
қимматга тушган 

хатоси

Жавобини
кутаётган
саволлар

Ёзги соғломлаштириш

Унда «Водий гавҳари», «Ҳумо» ва «Қу-
васой» оромгоҳларида дам олаётган бола-
жонлар ўртасида расм чизиш, рақс, театр-
лаштирилган саҳна кўриниши, компьютер 
саводхонлиги, ёш китобхон, ҳунармандчи-
лик, стол тенниси, шашка, сузиш бўйича 
спорт мусобақалари ўтказилди.

– Ушбу танлов болажонларнинг 
вақтини мароқли ўтказиш билан бирга, 
истеъдодларини намойиш этиш учун 
ажойиб имконият бўлмоқда, – дейди 
Болаларнинг дам олишини ва соғлом-
лаштирилишини ташкил этиш депар-
таментининг Фарғона вилояти бош
қармаси бошлиғи Расулжон Раҳимов. 
– Улар мазкур танлов орқали ўз иқти-
дорларини кўрсатиб, билим ва маҳорат-
ларини амалда кўрсатишмоқда. Бу каби 
танловлар қолган оромгоҳларда ҳам ўт-
казилиши режалаштирилган.

– Танловда иштирок этиб, сузиш му-

собақасида 1ўринни эгалладим, – дейди 
«Ҳумо» оромгоҳида дам олаётган Эдим 
Ғаниев. – Мусобақа ғолиби бўлганимдан 
хурсандман. Касаба уюшмалари томони-
дан берилган фахрий ёрлиқ ва совғани 
ота онамга олиб бораман.

– Китоб мутолаасини яхши кўраман, – 
дейди Зебо Азизова.  – Оромгоҳимиз ку-
тубхонасида эса бирбиридан қизиқарли 
китоблар кўп экан, вақтим мазмунли 
ўтяпти. Бугунги танловнинг «Ёш китоб-
хон» йўналишида ғолибликни қўлга ки-
ритдим. Бу ҳаётимдаги илк катта муваф-
фақиятим бўлди. 

Танловнинг қолган йўналишлари 
бўйича ҳам ғолиблар аниқланиб, уларга 
Ўзбекистон касаба уюшмалари Феде-
рацияси Фарғона вилояти кенгашининг 
фахрий ёрлиқ ва совғалари топширилди. 

Жамшид ЭРГАШЕВ
«ISHONCH»

«Ҳаётимдаги илк 
муваффақиятим!»

Фарғона
вилояти

Унда депутат ва сенаторлар, давлат ташкилотлари раҳбарлари, 
дипломатик корпус ва жамоатчилик вакиллари, маҳаллий ва хори-
жий оммавий ахборот воситалари ходимлари иштирок этди. 

Маросимни Ўзбекистон Республикаси Марказий сайлов ко-
миссияси Раиси З.Низомхўжаев очиб, Президент сайлови янги-
ланган Конституциямиз ва демократик тамойиллар асосида, си-
ёсий фаоллик муҳитида ўтганини таъкидлади. Тадбиркорлар ва 
ишбилармонлар ҳаракати – Ўзбекистон Либералдемократик 
партиясидан номзод Шавкат Миромонович Мирзиёев сайлов-
чиларнинг 87,05 фоиз овози билан Ўзбекистон Республикаси 
Президенти этиб сайланганини қайд этди. Шу муносабат билан 
Шавкат Мирзиёевни қизғин табриклаб, Ўзбекистон Республи-
каси Президенти гувоҳномасини топширди.

Шавкат Мирзиёев мамлакатимиз Конституциясига мувофиқ, 
Ўзбекистон халқига садоқат билан хизмат қилишга, республика-
нинг Конституцияси ва қонунларига қатъий риоя этишга, фуқа-
роларнинг ҳуқуқлари ва эркинликларига кафолат беришга, Ўз-
бекистон Республикаси Президенти зиммасига юклатилган ва-
зифаларни виждонан бажаришга тантанали қасамёд қилди.

Маросимда давлатимиз раҳбари нутқ сўзлади.
– Бугун елкамга қандай улуғвор масъулият олаётганимни, 

Ватанимиз мустақиллиги, 36 миллиондан зиёд азиз халқим-
нинг тинчлиги ва фаровонлиги учун шахсан жавобгар эка-
нимни юракюрагимдан ҳис этиб турибман. Мана шундай юк-
сак ишонч учун, ҳурмат ва эътибор учун кўпмиллатли, мард ва 
донишманд халқимизга фарзандлик меҳри ва садоқати билан 
таъзим қиламан, – деди Шавкат Мирзиёев. 

Ўзбекистон янги даврга қадам қўяётгани, у сиёсий, иқтисо-
дийижтимоий, маданийгуманитар соҳаларда туб бурилиш ва 
улкан ўзгаришлар даври бўлажаги таъкидланди. Бунинг учун 
янги ғоя ва ташаббуслар, аввалгиданда кўпроқ ғайрат ва ши-
жоат билан ишлаш керак.

Ассалому алайкум, қадрли ватан
дошлар!

Ҳурматли Сенат аъзолари!
Ҳурматли Қонунчилик палатаси депу-

татлари!
Хорижий дипломатик корпус вакиллари!
Хонимлар ва жаноблар!
Мана шу тарихий ва ҳаяжонли дақиқа-

ларда аввало менга юксак ишонч билди-
риб, Ўзбекистон Республикаси Президен-
ти этиб сайлаган барча юртдошларимга 
яна бир бор чин қалбимдан самимий 
миннатдорчилик билдираман.

Муқаддас Ватанимиз тимсоли ва му-
стақиллигимиз рамзи бўлган Ўзбекистон 
Республикаси давлат байроғига, мадҳи-
ямиз ва гербимизга, менга топширилган 
Президентлик Олий нишони ва байроғига 
юксак ҳурмат бажо келтираман.

Азиз дўстлар!
Ўзбекистон Республикаси Президен-

ти лавозимига сайланишимни мен инсон 
ҳуқуқ ва эркинликларини, халқ манфаати-
ни таъминлашга қаратилган сиёсатимиз-
нинг яна бир юксак эътирофи сифатида 
қабул қиламан.

Бўлиб ўтган Президент сайлови 
янгиланган Конституциямиз асоси-
да ўтказилгани унга чинакам халқчил 

руҳ ва мазмун бағишлади. Ушбу сай-
ловда халқимиз ўз хоҳиш-иродасини 
эмин-эркин билдириб, Янги Ўзбеки-
стон учун овоз берди, деб айтишга бар-
ча асосларимиз бор.

Мамлакатимиз ҳаётидаги ғоят муҳим 
ва масъулиятли бу сиёсий жараён элю-
ртимиз билан биргаликда танлаган ва 
амалга ошираётган миллий тараққиёт 
йўлимиз нақадар тўғри эканини яна бир 
марта тасдиқлади.

Сайловда 15 та халқаро ташкилотдан 466 
нафар, 47 та хорижий давлатдан 331 нафар 
вакил халқаро кузатувчи сифатида қатнаш-
ди. Шу билан бирга, 1400 нафар маҳаллий 
ва хорижий журналистлар сайлов жараён-
ларини атрофлича ёритиб борди.

Европада хавфсизлик ва ҳамкорлик 
ташкилотининг Демократик институтлар 
ва инсон ҳуқуқлари бюроси ҳамда Му-
стақил Давлатлар Ҳамдўстлигининг узоқ 
муддатли миссиялари бутун сайлов жара-
ёнларини бевосита кузатиб борди.

Шунингдек, Мустақил Давлатлар 
Ҳамдўстлиги Парламентлараро ассамбле-
яси, Шанхай ҳамкорлик ташкилоти, Ислом 
ҳамкорлик ташкилоти, Туркий давлатлар 
ташкилотидан ҳам кузатувчилар ишти-
рок этди. Буларнинг барчаси ушбу сайлов 

жаҳон ҳамжамиятида катта қизиқиш уй-
ғотганини кўрсатади.

Маҳаллий ва хорижий кузатувчилар 
сайлов миллий қонунчилигимиз ва умумэ-
ътироф этилган халқаро тамойиллар асо-
сида, эркин ва демократик, соғлом рақо-
бат ва сиёсий кураш муҳитида, очиқлик 
ва шаффофлик руҳида ўтганини эътироф 
этдилар. Бу, ўз навбатида, барчамизни 
бирлаштириб, ўз куч ва имкониятимизга 
бўлган ишончимиз, халқимиз, Ватанимиз 
олдидаги масъулиятимизни янада ошири-
ши табиий, албатта.

Ҳурматли тантанали маросим қатнаш-
чилари!

Олижаноб ва бағрикенг халқимиз мен-
га яна бир бор катта ишонч билдириб, 
буюк Ватанимиз тақдири учун бутун ма-
съулиятни ўз зиммамга олиш имконини 
берганини шу ҳаяжонли лаҳзаларда янада 
чуқур англаб, қалбим чексиз ғурур ва иф-
тихор туйғуларига тўлмоқда.

Шу билан бирга, бугун елкамга қандай 
улуғвор масъулият олаётганимни, Ватани-
миз мустақиллиги, 36 миллиондан зиёд азиз 
халқимнинг тинчлиги ва фаровонлиги учун 
шахсан жавобгар эканимни юракюрагим-
дан ҳис этиб турибман.

ХАЛҚИМИЗНИНГ ЮКСАК ИШОНЧИНИ 
ОҚЛАШ, ЭРИШГАН ЮТУҚЛАРИМИЗНИ 

ЯНГИ, ЯНАДА УЛКАН НАТИЖАЛАР БИЛАН 
МУСТАҲКАМЛАШ – БОШ ВАЗИФАМИЗ 

14 июль куни Тошкентда, Ўзбекистон Республикаси 
Олий Мажлиси Қонунчилик палатаси ва Сенатининг 
қўшма мажлисида, Ўзбекистон Республикасининг 
сайланган Президенти ўз лавозимига киришишига 
бағишланган тантанали маросим бўлиб ўтди.

ЎЗБЕКИСТОН 
РЕСПУБЛИКАСИНИНГ 

САЙЛАНГАН ПРЕЗИДЕНТИ 
ЎЗ ЛАВОЗИМИГА КИРИШДИ

Янги сайланган Ўзбекистон Республикаси Президенти 
Шавкат Мирзиёевнинг лавозимга киришиш тантанали маросимига 
бағишланган Олий Мажлис палаталари қўшма мажлисидаги нутқи

Айни саратон жазирамасида катта 
кўчаларни супуриб-сидираётган, 
бефаросат йўловчилар ташлаб кет-
ган чиқиндиларни битталаб териб 
олаётган аёлларнинг машаққатли 
меҳнатини ҳеч кузатганмисиз?

Улар ҳар тўрт фаслда ҳам қийин иш 
билан банд бўлишади. Ҳолбуки, 
рангдор рўмолига бурканиб, йўл 

атрофида куймаланаётган бу опасин-
гилларнинг ҳам ўзига оро бериб юришга 
ҳақи бор. Аммо бунинг учун вақт қайда, 
дейсиз? Аслида, ишидан, ўзидан ортмай-
диган опасингилларимизнинг меҳнатига 
муносиб баҳо беришга, уларни эъзоз
лашга бутун бир жамият бурчлидир. 

Яқинда Тадбиркорлик, бизнес ва хизмат 
кўрсатиш соҳалари касаба уюшмаси Навоий 
вилояти бирлашган қўмитаси ташаббуси 
билан Учқудуқ тумани ободонлаштириш 
 бошқармасида меҳнат қилаётган юз нафар-
дан ортиқ хотинқизга эҳтиром кўрсатилди. 
Бир пиёла чой устида ташкил этилган мада-
ниймаърифий тадбирда касаба уюшмалари 
вакиллари, туман ҳокимияти мутасадди-
лари, ҳомий ташкилотлар ва таниқли санъ-
аткорлар юзлари офтобда қорайиб,  суяги 
меҳнатда қотган мунис аёлларнинг хизма-
тида бўлдилар.

– Биз аёлларга фақат байрамларда ёки 
туғилган кунларида эътибор қилишга, шунда 
ҳам арзимаган совғалар беришга одатланиб 
қолганмиз, – дейди касаба уюшма фаоли 
Тойиржон Юлдошев. – Аслида ўзбек аёли 
доимий эъзозга, беминнат меҳрмуҳаббатга, 
совғасаломларнинг энг зўрига лойиқ.

Учқудуқда ўтказилган тадбир давомида 
ташкилотчилар ва бошқа меҳмонлар томо-
нида қайтақайта айтилган шу каби эзгуни-
ятлар, ҳокимият масъуллари томонидан бе-
рилган совғалар ободонлаштириш бош
қармасининг заҳматкаш хотинқизларини 
бениҳоя мамнун этди. 

Нормурод МУСОМОВ
«ISHONCH»

Ўзбекистон 
касаба уюш-
малари Фе-
дерацияси 
Фарғона ви-
лояти кен-
гаши томо-
нидан «Во-
дий гавҳари» 
болалар 
оромгоҳида 
вилоятдаги 
оромгоҳлар 
ўртасида «Ка-
саба уюшма-
лари кубоги» 
учун «Беш 
ташаб бус – 
оромгоҳда» 
шиори остида 
кўрик-тан-
лов ташкил 
этилди.

Навоий
вилояти

СИЗ МУДОМ 
ЭЪЗОЗГА 

ЛОЙИҚСИЗ

ХАЛҚИМИЗНИНГ ЮКСАК ИШОНЧИНИ ОҚЛАШ, ЭРИШГАН 
ЮТУҚЛАРИМИЗНИ ЯНГИ, ЯНАДА УЛКАН НАТИЖАЛАР 

БИЛАН МУСТАҲКАМЛАШ – БОШ ВАЗИФАМИЗ 
Янги сайланган Ўзбекистон Республикаси Президенти Шавкат Мирзиёевнинг лавозимга киришиш 

тантанали маросимига бағишланган Олий Мажлис палаталари қўшма мажлисидаги нутқи

Мана шундай юксак ишонч учун, ҳурмат ва 
эътибор учун кўпмиллатли, мард ва донишманд 
халқимизга фарзандлик меҳри ва садоқати билан 
таъзим қиламан.

Номзодимни илгари сурган ва сайлов кампа-
нияси давомида асосий таянчим бўлган Тадбир-
корлар ва ишбилармонлар ҳаракати – Ўзбекистон 
Либералдемократик партиясининг аъзолари ва 
фаолларига, биз билан ҳамфикр бўлиб, номзо-
димни қўллабқувватлаган «Миллий тикланиш» 
демократик партияси вакилларига, барча тараф-
дорларим ҳамда ишончли вакилларимга чин қал-
бимдан ташаккур айтаман.

Сайловда муносиб иштирок этган «Адолат» 
социалдемократик партиясидан номзод – Роба-
хон Маҳмудовага, Ўзбекистон Халқ демократик 
партиясидан – Улуғбек Иноятовга, Ўзбекистон 
Экологик партиясидан – Абдушукур Ҳамзаевга 
алоҳида миннатдорлик билдириб, уларнинг кел-
гуси ишларига ютуқ ва омадлар тилайман.

Албатта, биз турли сиёсий партияларга мансуб 
бўлишимиз, турли ғоя ва қарашлар тарафдори 
бўлишимиз мумкин. Демократия дегани ҳам ас-
лида шу. Аммо моҳият эътибори билан қараган-
да, барчамизнинг, бутун Ўзбекистон халқининг 
мақсади бир. Бизнинг барчамизни Ватан, элюрт 
манфаати бирлаштиради. 

Шу сабабли биз сайловда қатнашган партия-
ларимиз дастурларидаги энг муҳим фикрлар ва 
амалий таклифларни келгуси фаолиятимизда ал-
батта эътиборга оламиз. Барчамиз Янги Ўзбекис
тон деган ягона ва улуғ мақсад атрофида янада 
жипслашиб, халқимизнинг орзуармони бўлган 
мана шу эзгу ғояни амалга ошириш йўлида ҳам-
корлик қиламиз.

Муҳтарам ватандошлар!
Бугун, ушбу тантанали маросимда Қорақал-

поғистон Республикаси, вилоятлар ва Тошкент 
шаҳри сайловчиларига, барча туман ва шаҳар-
ларимиз, қишлоқ ва овулларимиз аҳолисига, 
юртимизда тинчлик, дўстлик ва ҳамжиҳатликни 
мустаҳкамлаш йўлида сидқидилдан хизмат қила-
ётган маҳалла фаолларига, фуқаролик институти 
вакилларига, ҳаётимизнинг нуру зиёси бўлган 
азиз фахрийларимизга, жамиятимиз ривожига 
беқиёс ҳисса қўшиб келаётган қадрли опасин-
гилларимизга, келажагимиз эгалари – навқирон 
ёш авлодимизга, суюкли ўғилқизларимга, чет 
элларда таълим олиб, меҳнат қилаётган, Ватан 
меҳри билан яшаётган барча ватандошларимизга 
чин юракдан ташаккур билдираман.

Айни вақтда ишлаб чиқариш ва ижтимоий 
соҳаларда фидокорона меҳнат қилаётган иш-
чихизматчиларга, тадбиркор ва фермерларга, 
бунёдкор қурувчиларимизга, фидойи устоз ва 
мураббийларга, илмфан, ижод ва санъат аҳли-
га, муҳтарам уламоларимизга, аҳоли саломатли-
гини асраш ва мустаҳкамлаш йўлида жонбозлик 
кўрсатаётган тиббиёт ходимларига, дунёдаги энг 
улуғ ва шарафли вазифани адо этаётган жасур 
ҳарбийларимизга, барча Ватан ҳимоячиларига, 
жаҳон майдонларида юртимиз байроғини ба-
ланд кўтараётган матонатли спортчиларимизга 
алоҳида раҳмат айтаман.

Шу билан бирга, Марказий сайлов комиссия-
си, округ ва участка сайлов комиссиялари аъзо-
ларига, маҳаллий ҳокимликлар ҳамда хорижий 
мамлакатлардаги элчиларимизга, дипломатик 
ваколатхоналаримиз ходимларига, сайлов жара-
ёнларида қатнашган маҳаллий ва хорижий куза-
тувчиларга, оммавий ахборот воситалари вакил-
ларига, журналист ва блогерларга самимий мин-
натдорчилик изҳор этаман. 

Ўзбекистон Республикаси Президенти этиб 
сайланишим муносабати билан самимий та-
брикларини йўллаган мамлакатимизнинг барча 
фуқароларига, хорижий давлатлар ва халқаро 
ташкилотлар раҳбарларига, сиёсат ва жамоат ар-
бобларига чуқур эҳтиромимни билдираман. 

Қадрли ватандошлар! 
Халқимизнинг бизга билдирган юксак ишон-

чи барчамиздан – депутат ва сенаторлар, вазир 
ва ҳокимлар, давлат ва нодавлат ташкилотлари 
раҳбарларидан, ҳар бир юртдошимиздан бели-
мизни янада маҳкам боғлаб, аввалгидан иккиуч 
карра кўпроқ ғайрат ва шижоат билан ишлашни 
талаб этади.

Шу маънода, олдимизда турган давр Ўзбекис
тон учун сиёсий, иқтисодийижтимоий, мада-
нийгуманитар соҳаларда туб бурилиш ва улкан 
ўзгаришлар даври бўлади. Кечаги натижа, кечаги 
қараш ва мезонлар энди тарих. Улар энди бизни 
қониқтирмайди.

Янги давр учун янги ғоя ва ташаббуслар 
керак, янги натижалар керак. Шундагина у 
том маънода янги давр бўлади.

Ўзингиз кўриб турибсиз, бугун дунё қандай 

шиддат билан, кескин ўзгариб бормоқда. Жаҳон 
миқёсида бир тарихий давр ниҳоясига етмоқда. 
Айни вақтда олдиндан таҳлил қилиб бўлмайди-
ган жараёнлардан иборат ўта мураккаб янги бир 
давр бошланмоқда.

Ер юзининг турли минтақаларида давом эта-
ётган қуролли можаролар глобал тинчлик ва 
осойишталикка жиддий путур етказмоқда. Бундай 
низо ва тўқнашувлар, шафқатсиз рақобат савдо 
ва инвестиция оқимларини, товар ва хизматлар 
айланишини издан чиқариб, озиқовқат ва энер-
гетика хавфсизлиги бўйича янги муаммолар кел-
тириб чиқармоқда.

Дунё миқёсида иқлим ўзгариши, табиий бой-
ликлар ва сув ресурсларининг тобора тақчил 
бўлиб бораётгани ҳам барқарор ривожланишга 
кучли салбий таъсир кўрсатмоқда.

Биз мана шундай оғир ва таҳликали вазиятда 
халқимиз манфаатларига жавоб берадиган яго-
на тўғри йўлни – самарали ички ва ташқи сиёсат 
йўлини аниқ белгилаб олишимиз ва уни қатъий 
амалга оширишимиз лозим.

Ислоҳотларимизнинг таъсирчанлиги ва бар-
давомлигини таъминлаш учун йўлимизда учраши 
мумкин бўлган барча хавфхатар, тўсиқ ва ғов-
ларни ҳисобга олишимиз ва улардан талафотсиз 
ўтиш чораларини кўришимиз зарур.

Барчамиз биргаликда келажакка ишонч билан 
интилиб, бутун диққатэътиборимизни олдимиз-
да турган вазифаларни ҳал этишга қаратишимиз, 
халқимиз кутаётган, даврнинг ўзи талаб этаётган 
янги ғоя ва ташаббусларни илгари суришимиз 
лозим.

Биз ўтмишдан, кечаги тарихимиздан, йўл қўй-
ган хато ва камчиликларимиздан зарур хулоса-
лар чиқариб, Ўзбекистонимизнинг дунёдаги ўрни 
ва нуфузини янада юксалтиришимиз, Ватанимиз 
шуҳрати ва шоншарафини ҳамма жабҳаларда 
муносиб ва мардона ҳимоя қилишимиз керак.

Нега деганда, бугунги кескин рақобат оламида 
кечаги мезон ва ёндашувлар билан ривожланиб 
бўлмайди. Бугунги замон – бу кечаги замон эмас.

Шу боис, ҳар бир имкониятдан оқилона фой-
даланиб, ҳар қандай муаммони ақл билан, илм 
билан ҳал қилишимиз, турли синовларни халқи-
миз билан бамаслаҳат, оғирвазмин бўлиб енгиб 
ўтишимиз керак.

Парламентимиз, ҳукуматимиз, вазирлик ва 
идоралар, маҳаллий ҳокимликлар ўзларининг 
келгуси фаолиятларини мана шу омилларнинг 
барчасини инобатга олган ҳолда ташкил этишла-
ри зарур.

Энди барча соҳа ва тармоқларда тизим ўзга-
ради, вазият ўзгаради, самарадорлик ўзгаради.

Биз сайловнинг эртаси куниёқ белгилаб олин-
ган улкан мақсадларни амалга ошириш бўйича 
қатъий ҳаракатларни бошладик. Чунки вақт, ҳаёт 
бизни кутиб турмайди. Даврнинг ўзи барчамиз-
ни тезкор бўлишга, керак бўлса, вақтдан ўзиб 
ишлашга ундамоқда.

Кимки «Сайлов ўтди – сафарбарлик тугади», 
деб ўйласа, хато қилади. Ҳақиқий сафарбарлик 
энди бошланади. Чунки халқимиз бизга ишониб 
топширган каттакатта режа ва дастурларни ўзи-
миз бажармасак, айтинг, четдан ким келиб бажа-
риб беради?

Келгуси етти йилга мўлжаллаб ишлаб чиқил-
ган стратегик мақсадларга эришиш учун бизда 
барча куч ва имкониятлар бор.

Қудратли халқимизга таяниб, ақл-закова-
тимиз, билим ва тажрибамизни ишга солиб, 
ислоҳотларимиз суръати ва самарасини янада 
оширамиз, ҳеч қачон сусайтирмаймиз. Қанча-
лик қийин ва машаққатли бўлмасин, танлаган 
йўлимиздан ортга қайтмаймиз.

«Ҳар бир кун – бу имконият, ҳар бир кун 
– бу келажак пойдевори» деган шиор бугун-
дан бошлаб ҳаётимиз қоидасига, ҳар қайси 
раҳбарнинг, барча халқ ноиблари, вазир ва 
ҳокимларнинг кундалик фаолият дастурига 
айланиши шарт.

Ҳурматли депутат ва сенаторлар!
Янгиланган Конституциямизда муҳрланган 

устувор мақсад ва вазифаларни амалга ошириш 
келгуси фаолиятимизнинг асосий маъномазму-
нини ташкил этади.

Сайловчилар билан бўлган барча учрашув-
ларда мен ҳаётимизни яхшилаш, уни ҳар томон-
лама эркинлаштириш ҳақида одамларимизнинг 
жуда кўплаб фикрмулоҳазалари, таклиф ва 
талаблари билан яқиндан танишдим. Уларнинг 
асосий қисми биз ишлаб чиқаётган тараққиёт 
дастуридан албатта ўрин олади.

Шу мақсадда мавжуд ҳуқуқиймеъёрий ба-
зани янгилаш бўйича олдимизда кенг кўламли 
ишлар турганини сизлар албатта яхши тасаввур 
қиласиз. Яъни, қандай янги қонунларни қабул қи-
лиш, қайси қонун ҳужжатларини ўзгартириш ке-
раклигини сизлар ҳаммадан кўра яхши биласиз. 

Чунки сизлар элюртимиз ишонч билдирган, қо-
нуний ваколат берган халқ вакилларисиз.

Қонунчилик ва ижро ҳокимиятини такомил-
лаштириш, ихчам ва самарали бошқарув тизими-
ни ташкил этишда биз сизларга, сизларнинг бой 
тажрибангиз, билим ва салоҳиятингизга, фидойи-
лик фазилатларингизга таянамиз.

Конституциямизда муҳрлаб қўйилганидек, 
жонажон Ўзбекистонимизни миллати, тили ва 
динидан қатъи назар, ҳар бир фуқаромиз тинч 
ва эркин, бахтли ва фаровон яшайдиган ижтимо-
ий давлатга айлантирамиз. Жумладан, таълим ва 
тарбия, соғлиқни сақлаш, илмфан, маданият ва 
санъат, спорт соҳаларини ривожлантириш, янги 
уйжойлар қуриш, аҳолини ичимлик суви, энер-
гия билан ишончли таъминлаш, ижтимоий ин-
фратузилмалар ишини яхшилаш бўйича белгилаб 
олган вазифаларни албатта бажарамиз.

Биз учун Ватан рамзи бўлган маҳалла тизи-
мини барча ислоҳотларимизда марказий ва ҳал 
қилувчи бўғинга айлантирамиз.

Тадбиркорлик учун янада қулай имкониятлар 
яратиб, янгиянги иш ўринлари очиш, аҳоли да-
ромадларини кўпайтириш, ёшлар ва хотинқиз-
ларни замонавий касбҳунарларга ўқитиш, улар-
нинг бандлигини ошириш эътиборимиз маркази-
да бўлади.

Аҳолининг эҳтиёжманд қатламлари, ноги-
ронлиги бўлган шахслар, ёлғиз кексаларни қўл-
лабқувватлаш, камбағалликни қисқартиришга 
қаратилган ишларни янги босқичга олиб чиқа-
миз.

Ҳеч шубҳасиз, биз бозор тамойилларига асо-
сланган кучли иқтисодиёт билан бирга аждодла-
римизнинг бой мероси ва миллий қадриятларга 
асосланган кучли маънавиятга таянамиз.

Сайловолди учрашувларида миллий ўзлиги-
миз ва эзгу қадриятларимизни асрабавайлаш, 
маданият, маънавият ва маърифат соҳаларини 
ривожлантириш, ёш авлодни Ватанга муҳаббат 
ва садоқат руҳида тарбиялаш бўйича белгилаб 
олган вазифаларни сизлар билан, кенг жамоат-
чилик билан биргаликда амалга оширамиз.

Ўзбекистонда барча сиёсий ҳуқуқлар қато-
рида виждон ва эътиқод эркинлиги кафолатлари 
сўзсиз таъминланади.

Биз демократия ва очиқлик сиёсатини изчил 
давом эттириб, конструктив мухолифат фаолия-
тини, сўз ва матбуот эркинлиги, фуқароларнинг 
ахборот олиш, ундан фойдаланиш ва тарқатишга 
бўлган ҳуқуқларини кафолатлаймиз.

Ўзбекистон фуқаролари дунёнинг қайси ўл-
каси ёки минтақасида бўлмасин, қонунларимиз 
ҳимоясида бўлади. Чет элдаги ватандошларимиз 
билан алоқаларни янада мустаҳкамлаймиз.

Қадрли ватандошлар!
Сайловолди учрашувларида ҳар бир ҳудуд-

даги энг долзарб масала билан боғлиқ устувор 
йўналишларни муҳокама қилиб олганимиз албат-
та бежиз эмас.

Мақсад – марказий вазирлик ва идоралар, 
маҳаллий ҳокимликлар ва жамоатчиликни ана 
шу муаммолар ичига чуқурроқ олиб кириш, ҳар 
бир ҳудуд бўйича ечимларни аниқаниқ кўрсатиб 
бериш эди.

Энди ҳукумат ҳам, вазирлик ва идоралар ҳам, 
маҳаллий ҳокимликлар ҳам ана шу йўналишлар 
бўйича ишлайди. Мақсад – аниқ, вазифа – аниқ, 
амалга ошириладиган лойиҳалар – аниқ, зарур 
маблағлар ҳам аниқравшан белгилаб берилган.

Одамлар энди биздан янги амалий ишларни 
кутяпти. Миллионлаб инсонлар – отаоналари-
миз, опасингилларимиз, ўғилқизларимиз бугун 
бизга умид ва ишонч билан кўз тикиб турибди. 
Ана шундай умид ва ишончни оқлаш, эриш-
ган ютуқларимизни янги натижалар билан мус
таҳкамлаш бизнинг нафақат вазифамиз, балки 
инсоний бурчимизга айланиши шарт.

Барча бўғиндаги раҳбарларга чиройли, ба-
ландпарвоз гапига қараб эмас, фаолиятининг 
аниқ натижасига қараб баҳо берамиз.

Қонунларни, одамларни менсимайдиган, 
уларга қўпол муносабатда бўладиган, бюро-
кратия ва коррупция балосига берилган ҳар 
қандай раҳбар билан – у вазир ёки ҳоким бўла-
дими, бошқа масъул вазифадаги амалдор бўла-
дими – салбий ҳаракатлари билан давлат обрў-
сига путур етказаётган бундай кишилар билан 
узилкесил хайрлашамиз. Уларнинг ўрнига би-
лимли, Ватан ва халқ ташвиши билан яшайди-
ган ёшёш йигитқизларни қўямиз.

Мана, сафимизга юртимиздаги, чет элдаги ну-
фузли олийгоҳларда ўқиган, йирик компаниялар-
да ишлаган қанчақанча салоҳиятли ёшлар ки-
риб келмоқда. Мен уларнинг тимсолида аввало 
эртанги кунимизнинг янги раҳбарларини, ҳудуд, 
тармоқ ва соҳаларнинг моҳир бошқарувчилари-
ни кўраман.

Иқтисодиёт соҳасида ҳам туб бурилишларни 

амалга оширамиз. «Яшил иқтисодиёт», «яшил 
энергия» тамойилларини янада кенг жорий эта-
миз. Иқтисодиётимизга киритилаётган инвести-
циялар ҳажмини бир неча баробар оширамиз.

Биз 2030 йилгача ялпи ички маҳсулотимиз 
ҳаж мини 160 миллиард долларга етказишдек 
жуда катта марра олдик. Бунга эришиш албатта 
осон бўлмайди. Лекин бу йўлда аниқ ҳисобки-
тобларимиз, реал имкониятларимиз бор. Табиий 
бойликларимиз, меҳнат ресурсларимиз, интел-
лектуал ва маънавий салоҳиятимиз, иш тажриба-
миз етарли.

Мен Ўзбекистон ёшларига яна бир бор муро-
жаат қилмоқчиман: азиз ўғилқизларим, бугун та-
рихнинг ўзи, замоннинг ўзи сизларнинг олдингизда 
беқиёс имкониятлар очмоқда.

Элюрт корига аввало ким ярайди?
Албатта, сизлар!
Янги Ўзбекистонни, Учинчи Ренессансни ким 

барпо этади?
Албатта, сизлар!
Юртимиз, халқимизни келажакда ким рози 

қилади?
Албатта, сизлар!
Халқимиз, Ватанимиз сизларга ишонади.
Сизлар Ўзбекистон тарихига олтин ҳарфлар 

билан ёзиладиган буюк ишларни амалга оши-
ришга қодирсиз.

Ёшлик – ғанимат, вақт – ғанимат, фурсат бо-
рида отни қамчиланг! Давлатимиз, халқимиз яра-
тиб бераётган имкониятларнинг қадрига етинг! 
 Дунёга ўз сўзингизни айтинг!

Изланиш ва интилишдан асло тўхтаманг!
Бахт ва омад доимо сизларга ёр бўлсин!
Ҳурматли анжуман иштирокчилари!
Экология ва атрофмуҳитни асраш, сув тақ-

чиллигининг олдини олиш бундан буён ҳам биз 
учун долзарб вазифа бўлиб қолади.

Биз, ҳеч шубҳасиз, экологик мувозанат, му-
саффо ҳаво, тоза сув, безавол табиат тарафдори-
миз. Бу масала биз учун бошқаларга қараганда 
ниҳоятда долзарб ва муҳимдир. Нега деганда, биз 
дунёдаги энг катта экологик офат – Орол фожиа-
сини бевосита ўз бошидан кечираётган халқмиз. 
Шунинг учун ҳозирги вақтда республикамизда 
бебаҳо экологик тизимни сақлаш ва мустаҳкам-
лашга қаратилган кенг кўламли дастурлар, жум-
ладан, «Яшил макон» умуммиллий лойиҳаси 
амалга оширилмоқда. Биз келгусида бу ишларни 
янада жадал давом эттирамиз.

Янги қуриладиган саноат корхоналари лойи
ҳаларида бу масала бўйича қаттиқ назорат ўрна-
тилади. Оролбўйи минтақасидаги экологик вази-
ятни яхшилаш учун ҳам барча зарур чоратад-
бирларни кўрамиз.

Айни пайтда биз фақат деҳқончилик билан 
кун кўрадиган мамлакат бўлиб қолмаслигимиз 
керак. Биз атрофмуҳитга зарар етказмаган ҳол-
да, ишлаб чиқариш индустрияси кучли даражада 
ривожланган давлатга айланишимиз зарур.

Мамлакатимизда бугун мавжуд бўлган саноат 
салоҳияти, очиқ айтиш керак, дунёдаги кўпгина 
давлатларда йўқ. Биз мана шундай ноёб салоҳия
тимизни янада ривожлантириш, юртимизни қу-
дратли индустрия маконига, юқори технология-
лар, инновациялар, жаҳон бозорида рақобатбар-
дош бўлган сифатли маҳсулотлар ишлаб чиқара-
диган замонавий мамлакатга айлантириш бўйича 
каттакатта дастурлар қабул қилганмиз ва уларни 
албатта амалга оширамиз.

Биз нафақат моҳир пахтакор ва боғбонлар 
ўлкаси, балки IT бўйича юқори малакали мута-
хассислар, инженер ва энергетиклар, кончи ва 
металлурглар, физик ва кимёгарлар мамлакати 
бўлишимиз керак.

Қадрли ватандошлар!
Ўзбекистонимизнинг ер ости ва ер усти 

бойликлари кўп. Лекин бизнинг энг катта ку-
чимиз, бебаҳо бойлигимиз бу – ягона, аҳил 
оила бўлиб яшаётган кўпмиллатли халқимиз-
дир.

Бўлиб ўтган сайловлар бу ҳақиқатни яна бир 
бор исботлади.

Барчамиз миллатимиз, тилимиз ва динимиз-
дан қатъи назар, дунёмиз, элюртимиз тинч бўл-
син, Ўзбекистонимиз обод ва фаровон бўлсин, 
фарзанд ва невараларимиз соғлом бўлиб, замо-
навий билим ва касбҳунар эгаллаб, ҳаётда ўз 
ўрни ва бахтини топсин, деган эзгу ният билан 
яшаймиз.

Биз мамлакатимиздаги 130 дан ортиқ миллат 
ва элат вакилларига ўз тили, маданияти, урфодат 
ва қадриятларини ривожлантиришлари учун зарур 
шароит яратиб беришни изчил давом эттирамиз.

Ишончим комил, азалдан дўстлик ва ҳам-
жиҳатлик маскани сифатида шуҳрат қозониб кел-
ган Ўзбекистон замини бундан буён ҳам чинакам 
инсонпарварлик ва бағрикенглик диёри бўлиб 
қолади.

Муҳтарам дўстлар!
Ҳозирги таҳликали замонда юртимиз тинч-

лиги ва хавфсизлигини таъминлашнинг ишончли 
кафолати бўлган Қуролли Кучларимиз қудратини 
янада ошириш устувор вазифамиздир. Шу мақ-
садда биз миллий армиямиз қудратини, аскар ва 
офицерларимизнинг жанговар шайлиги, жисмо-
ний ва маънавий тайёргарлигини кучайтиришга 
эътиборни янада оширамиз.

Ҳарбий хизматчилар ва соҳа фахрийларини, 
уларнинг оила аъзоларини қўллабқувватлаш, 
моддий таъминотини янада яхшилаш, уйжой 
билан таъминлаш, фарзандларининг замона-
вий билим ва касбҳунарларни эгаллаши учун 
қўшимча чоратадбирларни кўрамиз.

Биз чуқур ўйланган ташқи сиёсат ва иқтисо-
дий дипломатия борасидаги ҳаракатларимизни 
изчил давом эттирамиз.

Аввало, минтақамиз мамлакатлари билан 
яқин дўстлик, яхши қўшничилик ва стратегик ше-
риклик муносабатларини янада кучайтириш асо-
сий мақсадимиз бўлади.

Дунёнинг узоқяқин давлатлари билан ўзаро 
манфаатли ва кўпқиррали алоқаларни кенгайти-
ришга алоҳида эътибор берамиз.

Яқин қўшнимиз бўлган Афғонистонда тинч 
ва осойишта ҳаётни тиклаш учун афғон халқига 
қўлимиздан келган барча ёрдамни кўрсатамиз. 
Ушбу мамлакат билан биргаликда йирик транс-
порткоммуникация лойиҳаларини амалга оши-
ришдан манфаатдормиз.

Бирлашган Миллатлар Ташкилоти ва унинг 
ихтисослашган тузилмалари, Парламентлар
аро иттифоқ, Мустақил Давлатлар Ҳамдўстлиги, 
Шанхай ҳамкорлик ташкилоти, Ислом ҳамкор-
лик ташкилоти, Туркий давлатлар ташкилоти, 
Иқтисодий ҳамкорлик ташкилоти ва бошқа 
халқаро минтақавий ташкилотлар ҳамда молия
вий институтлар билан кўп томонлама муноса-
батларни янги босқичга кўтарамиз.

Азиз ва қадрли юртдошларим!
Биз сизлар билан, бутун халқимиз билан бир-

галикда тарихан қисқа даврда, бошимизга тушган 
қийинчилик ва машаққатлар, пандемия ва гло-
бал инқироз оқибатларига қарамасдан, улкан та-
раққиёт йўлини босиб ўтдик.

Шаҳар ва қишлоқларимиз қиёфаси, ҳаёти-
мизнинг турли соҳа ва тармоқлари тубдан ўзгар-
моқда. Халқимиз биз орзу қилган ўзгаришларнинг 
дастлабки меваларидан баҳраманд бўлмоқда.

Донишмандлар айтганларидек, олға 
юришни ўйлаган инсон учун қўрқув, иккила-
ниш, шубҳа ва гумон – энг катта душмандир. 

Биз дадил олдинга интилиб, қўрқув ва ҳа-
дикдан халос бўлдик. Дунё бизга очилди ва биз 
дунёга очилдик. Жаҳонда қанчақанча дўст ва 
ҳамкорлар орттирдик. Юксак иродамиз, қатъий 
саъйҳаракатларимиз билан яна бунёдкор халқ, 
бунёдкор миллат бўлиб майдонга чиқдик.

Мен сайловолди учрашувларида халқимиз 
вакиллари билан чин дилдан мулоқот қилиб, бу 
ҳақиқатга тўла ишонч ҳосил қилдим. Одамлари-
миз катта мақсадларга интилишдан, ташаббус 
кўрсатишдан, янгилик яратишдан қўрқмаяпти. 
Аксинча, бундан завқ ва илҳом олиб, янада фаол 
ишлаяпти.

Халқимизнинг онги, дунёқараши ўзгаргани, 
унинг қалбида ўзига, эртанги кунга ишонч пайдо 
бўлгани – бу бизнинг энг катта ютуғимиз.

Ўзини ўзгартира олган халқ, ҳеч шубҳасиз, 
ҳаётни ҳам, ижтимоий муҳитни ҳам ўзгартира 
олади, ўз мурод-мақсадларига албатта етади. 
Мана шундай улуғ эътиқод билан яшаётган 
халққа раҳбар бўлиб, уни ёруғ манзиллар 
сари бошлаш мен учун улкан бахт, улкан ша-
рафдир. 

Ҳаётимнинг маъно-мазмунига айланган 
буюк мақсад – Янги Ўзбекистонни, Учинчи 
Ренессанс пойдеворини барпо этиш йўлида 
сизлар билан, бутун халқимиз билан бирга 
тинимсиз ишлашга, бор куч-ғайратим, би-
лим ва салоҳиятимни сафарбар этишга тай-
ёрман.

Мен билан бир сафда сизлардек азиз қадр-
донларим, дуогўй отахон ва онахонларимиз, аза-
мат акаукаларимиз, меҳрибон опасингиллари-
миз, азму шижоатли ёшларимиз борлиги менга 
битмастуганмас кучғайрат, руҳ ва илҳом бера-
ди.

Ишончим комил, барчамиз биргаликда Янги 
Ўзбекистонни – инсон қадри устувор бўлган жа-
мият ва халқпарвар давлатни албатта қурамиз!

Барчамизни мана шундай улуғ мақсадлар йў-
лида бирлаштирган халқимиз, Ватанимиз доимо 
омон бўлсин!

Барча эзгу ишларимизда Яратганнинг ўзи ма-
дадкор бўлсин!

Яшасин Ўзбекистон!
Яшасин Ўзбекистон халқи!

Дунёдаги зиддиятлар иқтисодиёт 
учун муаммолар келтириб чиқармоқда. 
Иқлим ўзгариши, табиий бойликлар ва 
сув ресурсларининг тобора тақчил бў-
либ бораётгани ҳам барқарор ривожла-
нишга салбий таъсир кўрсатмоқда. Мана 
шундай оғир ва таҳликали вазиятда 
халқимиз манфаатларига жавоб беради-
ган ягона тўғри йўлни – самарали ички 
ва ташқи сиёсат йўлини аниқ белгилаб 
олиш ва уни қатъий амалга ошириш ло-
зимлиги таъкидланди.

Президент шу борадаги келгуси етти 
йилга мўлжалланган стратегик мақсадларни 
кўрсатиб ўтди. Қисқа қилиб айтганда, булар 
– қонунчилик ва ижро ҳокимиятини тако-
миллаштириш, ихчам ва самарали бошқа-

рув тизимини ташкил этиш, ижтимоий соҳа 
ва хизматларни ривожлантириш, тадбир-
корликка имкониятларни кенгайтириш, иш 
ўринлари ва аҳоли даромадларини кўпай-
тириш кабилардир. 

Иқтисодиёт соҳасида «яшил иқти-
содиёт», «яшил энергия» тамойиллари 
янада кенг жорий этилади. Инвестици-
ялар жалб қилиш кўпайтирилади. Са-
ноат ривожлантирилади. 2030 йилгача 
мамлакатимиз ялпи ички маҳсулоти 

 ҳажмини 160 миллиард долларга етка-
зиш мақсад қилинган.

Давлатимиз раҳбари ўз нутқида 
ёшларга алоҳида мурожаат қилди.

– Азиз ўғилқизларим, бугун тарих-
нинг ўзи, замоннинг ўзи сизларнинг ол-
дингизда беқиёс имкониятлар очмоқда. 
Сизлар Ўзбекистон тарихига олтин ҳарф-
лар билан ёзиладиган буюк ишларни 
амалга оширишга қодирсиз, – деди 
 Шавкат Мирзиёев.

Ўзбекистоннинг энг катта кучи аҳил 
оила бўлиб яшаётган кўпмиллатли халқи 
экани, юртимиз бундан буён ҳам чина-
кам инсонпарварлик ва бағрикенглик 
диёри бўлиб қолиши таъкидланди.

Чуқур ўйланган ташқи сиёсат ва 
иқтисодий дипломатия борасидаги ҳа-
ракатлар изчил давом эттирилади. Ав-
вало, минтақамиз мамлакатлари, ҳам-
кор давлатлар, халқаро ташкилотлар би-
лан алоқалар янги босқичга кўтарилади. 

Экология ва атрофмуҳитни асраш, сув 
тақчиллигининг олдини олиш ҳам дол-
зарб вазифа бўлади.

Президент халқимизнинг дунёқа-
раши юксалгани, одамлар катта мақсад-
ларга интилиб, эртанги кунга ишонч би-
лан яшаётгани энг катта ютуқ эканини 
таъкидлади.

Ўзини ўзгартира олган халқ, ҳеч 
шубҳасиз, ҳаётни, ижтимоий муҳитни 
ҳам ўзгартира олади, ўз муродмақ-

садларига албатта етади.
– Мана шундай улуғ эътиқод билан 

яшаётган халққа раҳбар бўлиб, уни ёруғ 
манзиллар сари бошлаш мен учун улкан 
бахт, улкан шарафдир. Ҳаётимнинг маъ-
номазмунига айланган буюк мақсад – 
Янги Ўзбекистонни, Учинчи Ренессанс 
пойдеворини барпо этиш йўлида сизлар 
билан, бутун халқимиз билан бирга ти-
нимсиз ишлашга, бор кучғайратим, би-
лим ва салоҳиятимни сафарбар этишга 
тайёрман, – дея таъкидлади Шавкат 
Мирзиёев.

Давлатимиз мадҳияси ижро этилди.
Шу билан Ўзбекистон Республикаси 

Олий Мажлиси Қонунчилик палатаси ва 
Сенатининг қўшма мажлиси якунланди.

ЎзА

ЎЗБЕКИСТОН РЕСПУБЛИКАСИНИНГ САЙЛАНГАН 
ПРЕЗИДЕНТИ ЎЗ ЛАВОЗИМИГА КИРИШДИ

ПАНДеМИЯДАН 
КейИНГИ ИЛК УчРАШУВ

Тадбир арафасида меҳмонлар Логойск 
туманида жойлашган ва Иккинчи жаҳон 
уруши даврида фашистлар томонидан ти-
рик аҳолиси билан ёқиб юборилган Хатин 
қишлоғини ҳамда шу номдаги ёдгорлик 
мажмуасини зиёрат қилишди. У ердаги 
ёдгорлик пойига гуллар қўйиб, ваҳший-
лик қурбонларини ёдга олишди.

Минскдаги МИТСО халқаро универ-
ситетида эса анжуманнинг расман очи-
лиш маросими ўтказилди. Унда Беларусь 
касаба уюшмалари раиси Михаил Орда 
сўзга чиқиб, Қозоғистон, Қирғизистон, То-
жикистон, Россия, Португалия, Вьетнам ва 
Ўзбекистондан келган делегациялар аъ-
золарини табриклади. Форум  шиори си-
фатида танланган «ТЕМП» яъни «Трудом 
едина молодёжь профсоюзов» жумласи 
ўзбекчада «Касаба уюшмалари ёшла-
рини меҳнат бирлаштиради» деган маъ-
нони англатади. Бинобарин, ҳамжиҳатлик 
ва меҳнат бутун дунё ёшлари ҳамда ка-
саба уюшмалари фаолиятининг энг муҳим 
жиҳатлари саналади. 

Ушбу тадбир дастлаб ёшлар касаба 
уюшмалари фаолияти бўйича тажриба 
алмашишлари, янгича ёндашувларни ўр-
ганишлари, ўта долзарб масалаларни 
муҳокама этишлари учун маърифий 
майдон сифатида яратилди. Бироқ шу 
 пайтгача форумни ўтказиш борасида орт-
тирилган тажриба унинг салоҳияти анча 
юқори эканини кўрсатди. Касаба уюшма-
ларининг ёш ходимлари, аввало, турли 
давлатлардаги корхонаташкилотлар ка-
саба уюшмалари вакиллари эканлигини 
инобатга олсак, бу анжуман иқтисодиёт 
тармоқлари ва корхоналари ўртасидаги 
ўзаро ҳамкорликни ривожлантиришга 
ҳам салмоқли ҳисса қўшади, деб бемалол 
айтиш мумкин. 

«ТЕМП – 2019» форуми пандемиядан 
олдин Ўзбекистонда бўлиб ўтганди. Шу 
муносабат билан унинг очилиш мароси-
мида Ўзбекистон касаба уюшмалари Фе-
дерацияси раисининг Ёшлар масалалари 
бўйича маслаҳатчиси Умид Зикириллаев 
тадбир белгиси туширилган статуэткани 
Беларусь Республикаси касаба уюшма-
лари раиси Михаил Ордага топширди. 

АМАЛИёТНИ 
БОйИТУВчИ ТРеНИНГЛАР 

Минскдаги форум жараёнида ҳам ка-
саба уюшмалари фаоллари ўз фаоли-
ятларига боғлиқ кўплаб янги тажриба-
ларни ўрганишлари учун зарур шаро-
итлар яратилди. Тўғридантўғри касаба 
уюшмалари фаолиятига тааллуқли тре-
нинглар, йирик ишбилармонлар ва иш 
берувчилар билан учрашувлар, спорт 
мусобақалари ҳамда маданий тадбир-
лар уюштирилди. Ўз  навбатида, ўзбе-
кистонлик вакиллар ҳамкасбларига юр-
тимизда ёшларга оид давлат сиёсати, 
меҳнат қонунчилигида, корхона ва таш-
килотларда ёш мутахассислар учун яра-
тилаётган шароитлар мавжуд имконият-
лар ҳақида сўзлаб бердилар. 

Дастурнинг яна бир қисми меҳмон 
давлатлар тарихи ва анъаналари билан 
танишишга бағишланди. Унда иштирок-
чилар ўз миллий маданияти, урфодат-
лари ва анъаналарини тенгдошларига на-
мойиш этишди. Жумладан, бизнинг ёшла-
римиз миллий либосларимизда кўриниш 
бериб, ош, чакчак каби севимли таом-
ларимизга ҳамда серқуёш заминимизда 
етиштирилган нознеъматларга бой дас
турхон тузадилар. Хорижлик ҳамкасбла-

рига ўзбек дўппиларини, мамлакатимиз 
тарихи ва маданияти ёритилган журнал-
ларни совға қилишди.

– Ҳафталик дастурнинг ҳар куни са-
марали ўтди, – дейди форумда қатнаш
ган Энергетика, нефтьгаз ва геология хо-
димлари касаба уюшмаси кенгаши ва-
кили Фотима Бобоқулова. – Масалан, 
бизнесюрист, медиатор Алесия Пухова 
иш берувчи ва ходим ўртасидаги муно-
сабатларга бағишланган тренинглар ўт-
казди. Улардан бирида ёш ходимларнинг 
ишга кечикиб келишига дахлдор масала 
муҳокама ва таҳлил қилинди. Мутахас-
сислар ҳозирги кунда ишчиходимларга 
замонавий ёндашувлар асосида муноса-
батда бўлиш юзасидан жўяли маслаҳат ва 
тавсиялар беришди. Қизиқарли 
методик ўйинлар чоғи ишти-
рокчилар ходим, иш берувчи 
ва ташкилотдаги бошланғич ка-
саба уюшмаси раиси ролига ки-
ришиб ҳамда ўз тажрибалари-
дан келиб чиққан ҳолда жўяли 
таклифмулоҳазалар билди-
ришди. Сўнгра муаммоларга 
биргаликда ижобий ечим то-
пишга ҳаракат қилишди. 

«БеЛАЗ»ГА сАёҲАТ
– Биз Беларусь миллий ку-

тубхонасини ҳам бориб кўрдик, 
– дейди Олмалиқ конметал-
лургия комбинати касаба уюш-
маси аъзоси Феруза Бозорова. 
– Форумнинг иккинчи куни эса 
Жодино шаҳридаги «БелАЗ» 
очиқ акциядорлик жамиятига 
қарашли автомобиль заво-
дида бўлдик. Унда самосваллар, 
 карьерларда қўлланиладиган 
қурилма ва ускуналар, ер ости 
юмушларини бажарувчи маши-
налар, бульдозерлар, юк кўтар-
гичлар ҳамда аэродромларда 
фойдаланиладиган тракторлар 
ишлаб чиқарилади. Ушбу кор-
хона билан комбинатимиз ўр-
тасида ўзаро ҳамкорлик йўлга 
қўйилган. Жумладан, бизда 
220 тоннагача юк кўтарадиган 
 «БелАЗ»лар мавжуд. Шу боис 
мен ўша заводдаги касаба уюш-
малари фаолияти билан кўпроқ 
қизиқдим. «БЕЛПРОФМАШ» ка-
саба уюшмаси раиси билан суҳ-
бат асносида билдимки, корхо-
нада уюшмага аъзолик ихтиё
рий бўлиб, ходимнинг аризаси 
асосида расмийлаштирилади. 
Касаба уюшмаси ҳамда иш бе-
рувчи ўртасидаги муносабат-
ларни тартибга солувчи асо-
сий воситалардан бири эса жа-
моа шартномасидир. Беларусда 
мавжуд 15 та тармоқ кенгашида 
479 та тариф келишуви бўлиб, 
17 мингдан зиёд жамоа шарт-
номалари тузишга эришилган. 
«БЕЛПРОФМАШ»га аъзо кор-
хоналарда  ходимларга асосий 
меҳнат таътилининг давомий-
лиги 24, ўн етти ёшдан кичик 
ҳамда ногиронлиги бор ходим-
ларга 30 календарь куни қи-
либ белгиланган. Энг қизиғи, 
Беларусь касаба уюшмасининг 
«БЕЛПРОФМАШ» тармоғида касаба уюш-
масига аъзо бўлган ходим 6 ойдан сўнг 
белгиланган имтиёзлардан фойдаланиши 
мумкин. «Олмалиқ КМК» акциядорлик 
жамияти ходимлари касаба уюшмасининг 
жамоа шартномасида аъзоларга бундай 
чеклов белгиланмаган.

сАНАТОРИй ВА 
ОРОМГОҲЛАРДА ДАМ ОЛИШ
 ИМКОНИЯТЛАРИ ҚАНДАй?

– «БЕЛПРОФМАШ» тармоқ кен-
гаши жамоа шартномасига кўра, ходим 
фарзандли бўлганида унга моддий ёр-
дам берилади, – дейди Ўзбекистон ка-
саба уюшмалари Федерацияси раисининг 
Ёшлар масалалари бўйича маслаҳатчиси 
Умид Зикириллаев. – Икки ёки ундан ор-
тиқ 16 ёшгача бўлган фарзандини тарбия
лаётган ходимнинг аризасига биноан, 
унга ҳар ойда ўртача кунлик иш ҳақининг 
30 фоизи миқдорида ҳақ тўланган ҳолда 

ишдан бўш қўшимча 1 кун берилади.
Жамоа шартномасидаги барча имтиёз 

ва кафолатлар пенсионерларга ҳам тат-
биқ этилади. Шунингдек, ходимларга жа-
моа шартномасига мувофиқ, тариф став-
касидан келиб чиқиб тўланадиган ижти-
моий таътиллар ҳам бор. Янги турмуш 
қурганларга 3, бола туғилиши муносабати 
билан отага 1 календарь куни таътил бе-
рилиши шулар жумласидан.

Корхонада ишчилар самарали меҳнат 
қилишлари учун барча шароитлар муҳайё 
этилган. Иншоот меҳнат муҳофазасини 
акс эттирувчи плакатбаннерлар билан 
жиҳозланган, ишчилар махсус газланган 
ва газланмаган ичимлик сув билан таъ-
минланган. Махсус кийим киймаган би-
рорта ходимни учратмайсиз. «Дудинка» 
номли соғломлаштириш маркази узлук-
сиз фаолият юритади. Хоҳлаганлар йўл-
ланма нархининг 30 фоизини тўлаб, дам 
олишга боришлари мумкин. Агар оила 
аъзоси билан бўлса, умумий сумманинг 
50 фоизини тўлайди. 

Тармоқ аъзоларининг фарзандлари 
учун «Богатырь» оромгоҳи мавжуд. Хо-
димлар унга йўлланма қийматининг 10 
фоизини тўлаб, фарзандларини соғлом-
лаштиришлари мумкин. Оромгоҳларда 
ўртача дам олиш муҳлати – 18 кун. 

Яна бир гап. Беларусь касаба уюшма-
сининг радио ва телестудиялари ҳам бор. 
«БЕЛПРОФМАШ» тармоқ кенгаши  раиси 
билан мулоқотимизда улар Ўзбекис тон 
касаба уюшмалари Федерацияси  раиси 
Қудратилла Рафиқовнинг нутқларини тин-
глашганини ҳамда 11 ноябрь Ўзбекистон 
касаба уюшмалари куни этиб белгилан-
ганидан хабарлари борлигини айт  ди. Биз 
эса айни дамларда Олий Мажлис Сена-
тида бу санани дам олиш куни деб белги-
лаш ва меҳнаткашлар байрами сифатида 

нишонлаш масаласи ҳам кўриб чиқилаёт-
ганини маълум қилдик. Улар давлатимиз 
раҳбари томонидан соҳага кўрсатилаёт-
ган ғамхўрлик ва эътиборни юқори баҳо-
лашди.

Муҳим учрашувларга бой бўлган 
«ТеМП – 2023» халқаро таълим 
форуми касаба уюшмалари соҳа-
сидаги янги тажриба, билим ва 
улкан таассуротлар билан ниҳоя-
сига етди. Олтинчи куни унинг 
ёпилиш маросими ўтказилди, 
иштирокчиларга сертификатлар 
топширилди. сўнгра ёш касабачи-
лар томонидан МИТсО халқаро 
университети ҳудудига кўчат-
лар ўтқазилиб, дўстлик боғи яра-
тилди. 

«Ishonch» 
газетаси-
нинг 2023 
йил 13 июн-
даги сонида 
«Субсидия 
чиқди, аммо уй 
тополмаяпмиз» 
ёхуд тизимдаги 
сарсонгарчиликлар қачон 
барҳам топади?» деб ном-
ланган мақола чоп этил-
ганди. Унда ҳамюртла-
римизнинг ҳужжати бўла 
туриб, тизимдаги камчи-
ликлар сабаб уй ололма-
ётгани тилга олинганди. 
Ушбу мақолага Иқтисо-
диёт ва молия вазирлиги 
қуйидаги мазмунда муно-
сабат билдирди:

Президентнинг 2019 йил 
28 ноябрдаги «Ипотека кре-
дити механизмларини тако-
миллаштиришга оид қўшимча 
чоратадбирлар тўғрисида»ги 
фармонига биноан бозор та-
мойилларига асосланган ипо-
тека кредитлари орқали аҳо-
лини уйжой билан таъмин-
лашнинг янги тартиби жорий 
этилган.

Унга мувофиқ, ҳар йили дав-
лат дастурларида ҳудудлар ке-
симида белгиланган лимитлар 
доирасида фуқароларга уйжой 
сотиб олиш учун ипотека кре-
дитлари ажратиш ва даромади 
юқори бўлмаган фуқароларга 
ипотека кредитлари бўйи  ча 
 бошланғич бадал ва фоиз тўлов-
ларининг бир қисмини  қоплаб 
бериш учун қайтариб бермаслик 
шарти билан субсидия ажрати-
лиши йўлга қўйилган.

Бунда сотиб олинадиган 
квартира жойлашуви, қиймати 
ва майдонидан қатъи назар, 
ипотека кредити бўйича даст-
лабки бадалнинг бир қисмини 
қоплаш учун субсидиялар – 
қатъий белгиланган 32 миллион 
сўм миқдорида, фоиз тўловла-
рининг бир қисмини қоплаш 
учун субсидиялар кредит муд-
датининг биринчи беш йили 
давомида 10 фоизлик пунктдан 
ошган қисмига тўланиши кўрса-
тиб ўтилган.

Жорий этилган янги тар-
тибга кўра, фуқароларга ўзлари 
хоҳлаган ҳудуддан исталган қу-
рилишпудрат ташкилоти томо-
нидан бирламчи уйжой бозо-

рида 
қурил-

ган кварти-
раларни сотиб 

олиш учун имконият 
яратилган. Ипотека кредит-

лари бўйича субсидияга талаб-
горлар ўзлари доимий рўйхатда 
турган ҳудуд доирасида истал-
ган қурилишпудрат ташкилоти 
томонидан бирламчи уйжой 
бозорида қурилган квартира-
ларни сотиб олишлари мумкин. 

Ипотека кредитига сотиб 
олинадиган квартираларни 
фуқаролар ўзлари излайдилар 
ва танлайдилар, давлат орган-
лари ва маҳаллий ҳокимликлар 
ипотека кредити ва субсидияга 
уйжой топиб бериш кафола-
тини олмаган.

2022 йилда ипотека кредит-
лари бўйича субсидия олиш ис-
тагида бўлганлардан 98 мингта 
ариза келиб тушган бўлиб, шун-
дан 26 минг 537 нафари субси-
дия ажратиш мезонларига мос, 
деб топилиб, уларга субсидия 
ажратиш тўғрисидаги хабарно-
малар тақдим этилган. 2022 йил 
давомида жами 17 минг 293 на-
фар фуқарога субсидия тўлаб 
берилди, қолган қисми 2023 йил 
давомида хабарнома муддати 
тугагунга қадар қурилишпудрат 
ташкилоти билан олдисотди 
шартномасини имзолаб, тижо-
рат банкига зарур ҳужжатларни 
тақдим этилиши билан тўловлар 
белгиланган тартибда амалга 
оширилади. 

2023 йил 14 апрелда «2023 
йилда бозор тамойилларига 
асосланган ипотека кредит-
лари орқали аҳолини уйжой 
билан таъминлаш дастурини 
амалга ошириш чоратадбир-
лари тўғрисида»ги Президент 
фармони имзоланди ва 1 май-
дан бошлаб субсидия ажратиш 
учун аризалар қабул қилиш бо-
шланди.

Ўтган бир ярим ой мобай-
нида 244 мингдан зиёд ариза 
(ўтган йилнинг мос даврига 
нисбатан қарийб 4 баробар кўп) 
кўриб чиқилиб, 29 минг 19 на-
фар фуқарога субсидия ажратиш 
тўғрисидаги хабарнома тақдим 
этилди. Шу билан бирга, 2023 
йилнинг 1 июни  га қадар тижо-
рат банклари томонидан жами 
26 мингга яқин ипотека кредити 
ажратилган. Шундан 16 мингдан 
ортиғи бирламчи уйжой бозо-
рида қуриб, фойдаланишга топ-

ш и р и л -
ган квартиралар 

ҳиссасига тўғри келади. Бу 
рақамлар, ўз навбатида, 2023 

йилнинг беш ойи мобайнида 
республика бўйича 16 мингдан 
кам бўлмаган квартиралар фой-
даланишга топширилганини 
ҳамда 16 минг нафардан зиёд 
фуқаро ўзига мос уйжойларни 
топганидан далолат беради де-
сак, хато бўлмайди. 

Амалга оширилган ислоҳот-
лар натижасида уйжой қури-
лиши бозорида барча субъект-
ларга тенг шартшароит яратиб 
беришга эришилди. Хусусан, 
уйжойлар қурилиши учун ер 
участкаларини ажратиш (аввал-
гидек, айрим тоифадаги тадбир-
корларга қарор асосида эмас) 
электрон онлайнауцион сав-
долари орқали сотиш йўлга 
 қўйилди. Бу, ўз навбатида, уй
жой қурилишига хусусий пуд
рат ташкилотларининг инвес
тициялари миқдорининг сези-
ларли даражада ортишига олиб 
келди. Ўз маблағлари ҳисоби-
дан уйжой қуриш учун ер май-
донини сотиб олган ва қурилиш 
ишларини тўлиқ ўз маблағлари 
ҳисобидан амалга оширадиган 
тадбиркорлик субъекти уйжой 
лойиҳаларини ҳам, квартира-
лар нархини ҳам мустақил ра-
вишда белгилайди. Мисол учун, 
Тошкент шаҳрида 2022 йил бир-
ламчи бозорда қуриб, реали-
зация қилинган уйжойларни 
нархига келсак, Янги ҳаёт тума-
нидаги Янги Дархон массивида 
квартираларнинг 1м2 қаватла-
рига қараб, 68 млн. сўмдан со-
тилган. Бошқа тадбиркорлик 
субъектлари томонидан ҳам 
шунга ўхшаш лойиҳалар асо-
сида уйжой қуриш учун ҳеч 
қандай тўсқинликлар мавжуд 
эмас. 2023 йилда амалда бўл-
ган ипотека кредитининг энг 
юқори қиймати 416 млн. сўм 
бўлса, уйжойнинг ҳисобкитоб 
қиймати 490 млн. сўмни ташкил 
этади. Яъни, 1м2 нархи 7 млн. 
сўмдан. Лекин бу 490 млн. сўм-
дан қимматроқ квартираларни 
сотиб олиш мумкин эмас, де-
гани эмас. Агар фуқаро танлаган 
квартиранинг баҳоси 490 млн. 
сўмдан ортиқ бўлса, қиймат-
нинг қолган қисмини фуқаро 
бошланғич бадал миқдорини 
ошириш ҳисобидан қоплаши 
ёки нисбатан кичикроқ май-
донга эга квартирани ипотека 
кредити асосида сотиб олиши 
мумкин.

Иқтисодиёт ва молия вазири 
ўринбосари        А.БОБОЕВ

Пара таэквондо бўйича икки 

карра Ўзбекистон чемпиони Зарина-

бону Мадраҳимова ҳам ана шундай 

ҳамюртларимиздан бири. У Андижон 

туманидаги адирликлардан иборат 

сўлим табиат бағрида ўсиб-улғайган. 

Мактабни битиргач, Андижон дав-

лат университетининг чет тиллар фа-

культетида инглиз тили ва адабиё  ти 

йўналиши бўйича таҳсил олган. Ҳозир 

эса, Ўзбекис тон давлат жаҳон тиллари 

университети магистратурасининг 

1-босқич талабаси. Вилоят ҳокими 

стипендияси ҳамда Навоий номидаги 

давлат стипендияси соҳибаси. Ин-

глизча ва французчани мукаммал би-

лади. Имконияти чекланган бўлса-да, 

ҳеч кимнинг кўмагига муҳтож бўлмай, 

мус тақил ҳаракатланаётганини ўзи 

учун энг катта бахт ҳисоблайди. 

– Ёшлигимда бошқалар учун осон 

бўлган ишлар менга машаққатли эди, 

– дейди у. – Шунга қарамай, ойим уй 

юмушларини бажаришимни тайин-

лаб, ишга кетарди. Мен уларни қийна-

либ зўрға уддалардим, гоҳида йиғлаб 

ҳам олардим. Табиийки, «Нега аҳво-

лимни била туриб, мени қийнайди?» 

деб, ойимдан хафа ҳам бўлардим. 

Кейин билсам, ойим менинг фой-

дамни кўзлаб, меҳнатга  кўниксин, би-

рор юмуш билан овунсин деб, атай 

шундай йўл тутган экан... 

Бинобарин, Заринабонунинг ҳаёт 

учун кураши оддий рўзғор ишла-

рини адо этишдан бошланди. Кейин 

яшашга иштиёқи янада кучайди. Бо-

ра-бора пара спортга кириб келди. Уч 

йил мобайнида пара енгил атлетика 

билан шуғулланди. Дадаси ундаги қи-

зиқишни сезиб, пара таэквондо тўга-

рагига олиб борди. 2020 йили Респуб-

лика олимпия коллежига келиб, Дада-

хон Ғаффоровга шогирд тушди. Ундан 

кўп сабоқлар олди, ўз устида қаттиқ 

ишлади. Келаси йили Ўзбекис тон пара 

таэквондо федерацияси томонидан 

ўтказилган республика чемпионатида 

қатнашиб, бронза медалини қўлга ки-

ритди. Бундан яқинлари жуда қуво-

нишди, у эса келгуси чемпионатларда 

янада юқорироқ ўринни забт этиш 

 ниятини дилига тугиб қўйди. Ниҳоят, 

ўша кунлар келди – 2022 йил ноябрь 

ойида бўлиб ўтган Ўзбекистон чем-

пионатида Заринабону Мадраҳимова 

олтин медаль соҳибасига айланди. 

– Ҳа, Аллоҳ менга синов берди, ле-

кин бу қийинчиликлар жамиятда ўз 

ўрнимни топишимга халақит қилмади, 

– дейди у ҳаётидан мамнун ҳолда. – 

Мен яшаш учун нималардир қилишим 

керак эди. Агар «Бу иш қўлимдан кел-

майди»,  деб аҳдимдан қайтганимда 

ҳеч нарсага эриша олмасдим. Бу бо-

рада ота-онамнинг далдаси менга 

жуда катта куч-қувват бағишлади. Ўз 

навбатида, мен ҳам уларнинг ишон-

чини оқлашга ҳаракат қилдим ва оз-

ми-кўпми, уддасидан чиқдим. Буни 

ўзим учун олий бахт деб биламан.

Заринабонунинг ҳар бир куни 

қатъий режалаштирилган. Эрталаб 

ишлайди, кейин дарсда қатнашади, 

кечқурун залга бориб, икки соат спорт 

билан шуғулланади. Тўғри,  иштиёқи 

сўнган ва умидсизланган пайтлари ҳам 

бўлади. Шунда устози унга мададкор 

бўлади. «Мен сенга спорт сирларини 

ўргатишим, йўл-йўриқлар кўрсатишим 

мумкин, лекин ютуқни олиб беролмай-

ман. Бунинг учун ўзинг ҳаракат қили-

шинг, аниқроғи, келажагингни ўз қўлинг 

билан яратишинг зарур», дей ди. Ота- 

онаси эса «Қўлингдан нима келса, шуни 

қил! Фақат ўзингни ортиқча қийнама, 

биз сени борингча севамиз ва энг етук 

инсон деб биламиз», дейишади. Бу эса 

уни олға қадам ташлаб, янада дадилроқ 

одимлашга ундайди. 

Заринабону спорт билан шуғулла-

нишдан ташқари, шеър ва мақолалар 

ҳам ёзади. Ҳозирга қадар 50 дан ор-

тиқ шеър битган, 20 тадан зиёд мақо-

ласи халқаро журналларда чоп этил-

ган. Ушбу йўналишда таълим олув-

чилар учун «The language of News 

Media» номли ўқув услубий қўлланма-

сини яратган. 

Ҳа, инсон туғилиб, эс-ҳушини тани-

гач, ҳаётда ўз ўрнига эга бўлиш учун 

интилади. Заринабону  Мадраҳимова 

ҳам одамларга нафи тегадиган инсон 

бўлиш учун доимо ҳаракатда.  

Орамиздаги одамлар

Хўш, бундай иқ-

лимда нима қилиш 

керак? 
Мутахассислар 

бу борада бир қа-

тор тавсияларни бе-

ради:

Кўпроқ сув 

ичиш

Тўғри сув ичиш тартиби ор-

ганизм фаолиятининг яхши 

ишлаши ва сув-туз балансини 

меъёрлаштиришига қулай ша-

роитлар туғдиради. Шу сабаб 

иссиқ кунда сув истеъмолини 

кўпайтириш керак.

қуёшда юрманг

Энг иссиқ пайтда – соат 

12:00 дан 16:00 гача, зарурат 

бўлмаса, кўчага чиқмаслик, ай-

ниқса, қуёш тиғида юрмасликка 

ҳаракат қилиш лозим. Демак, 

кун режасини айнан шунга му-

вофиқ ташкил этиш зарур.

Кўпроқ душ

 қабул қилинг

Мунтазам равишда тоза-

ланиш тананинг эркин нафас 

олишига ёрдам беради. Бунда 

сув хона ҳарорати даражасида 

бўлиши керак.

Таомномани 

ўзгарТиринг

Иссиқ кунда кўпроқ со-

вуқ таомлар истеъмол қилган 

маъқул. Ёғли сут ва гўшт маҳ-

сулотларини камроқ тановул 

қилиш керак. Рационда саб-

завотларни кўпайтириш мақ-

садга мувофиқ.

Кийимларга 

эъТиборли бўлинг

Жумладан, синтетик мато-

дан тайёрланган кийимларни 

киймасликка ҳаракат қилиш 

керак. Салқин бош кийим-

ларни кийишни канда қил-

маслик лозим. Чунки офтоб 

уриши асосан бош қизиганда 

содир бўлади.

Халқимизда бир нақл бор: 

ўзини асраганни худо асрайди. 

Демак, жазирамадан  сақла-

ниш учун бироз эътиборли 

бўлсак, кифоя.
ЎзДЖТУ талабаси 

Азиза АкТАмОвА

 тайёрлади

мутахассис 

маслаҳати

г! Ёз фаслининг 

иссиқ кунлари 

ҳам бошланди. 

Иқлимшунос-

лар бу йил ҳа-

рорат юқори 

даражада бў-

лишини ай-

тишмоқда. 

Июнь ойи ўр-

тача иссиқ об-

ҳаво билан ўт-

моқда. Уму-

ман олганда, 

июнь ойи ҳа-

рорати меъёр-

дан 2-3 даража 

ортиқ кечади.

Дунёда имконияти чекланганига қа-

рамай, сабр-матонати ва тиним-

сиз саъй-ҳаракатлари эвазига турли 

соҳаларда салмоқли ютуқларга эри-

шаётган инсонлар кўп. Бизнинг мам-

лакатимизда ҳам бундай кишиларга 

бор имкониятлардан унумли фойда-

ланишлари, иқтидорлари ва салоҳи-

ятларини намоён этишлари учун 

зарур шарт-шароитлар ва қулай-

ликлар яратиб берилмоқда. Нати-

жаси чакки бўлмаётир. Улар ўзларига 

билдирилган ишончни оқлаяптилар, 

тўрт мучаси соғ кишилар қатори ҳа-

лол меҳнат қилиб, эл-юрт фаровон-

лигига ва жамият равнақига баҳоли 

қудрат ҳисса қўшаяптилар. 

Кўриб турганингиздек, фармон билан субсидия 

бўйича бир қатор енгилликлар берилмоқда, аммо суб-

сидия олиб, уй олишгача бўлган жараёнларда ҳамон 

қийинчиликлар учрамоқда.

– Уй-жойга эҳтиёжимиз бўлгани боис субсидияга 

топширгандик, – дейди пойтахтда яшовчи Лобар 

Хайруллаева. – Қўлимиздаги ҳужжат билан бир нечта 

уй сотадиган ташкилотлар билан боғландик. Аммо 

кредитга уй бор, субсидияга йўқ. Субсидияга чиқади-

ган уйлар жудаям қиммат нархда баҳоланмоқда. Суб-

сидия миқдори 416 миллион сўмдан ошмаслиги зарур 

ва бу нархга Тошкентдан уй топиш амримаҳол. Тош-

кентнинг энг чекка ҳудудларидан субсидия асосида 

олиш мумкин, аммо харидорнинг ҳуқуқлари қават 

танлаш борасида чекланган. Субсидиямиз муддати 

тугамасидан олдин тезроқ уй топишимиз зарур. Ҳо-

зир ягона ташвишимиз шу.

Аҳолининг уйга бўлган эҳтиёжи юқори бўлгани са-

бабли фақат Тошкент шаҳрида уй топиш муаммоми 

десак, республикамизнинг бошқа ҳудудларида ҳам 

пойтахтдаги вазият кузатилаётган экан. Фуқаролар ҳа-

мон субсидия асосида уй топа олмаяпти.

Вазиятга ойдинлик киритиш мақсадида Қурилиш 

вазирлиги ахборот хизмати билан боғландик. Савол-

ларимиз билан танишган ахборот хизмати раҳбари 

Саидносир Усмонов «Субсидия асосида уй беришни 

Қурилиш вазирлиги назорат қилмайди, қолаверса, уй-

ларнинг қимматлиги фақат қурилиш вазирлигининг 

муаммоси эмас. Қурилиш материаллари ниҳоятда 

қиммат, мана шу омиллар сабаб уйларнинг нархи ос-

монда» дея жавоб берди. 

– Кўп йиллардан бери кўп қаватли уй қуриб со-

тамиз, – деди исми сир қолишини истаган тадбир-

кор. – Кунига ўнлаб инсонлар қўнғироқ қилиб, «Суб-

сидияга уй борми? деб сўрайди. Тадбиркор сифатида 

Ирода ва 

саботдан 

яралган 

матонат

«субсидия чиқди, 

аммо уй тополмаяпмиз»

ёхуд тизимдаги сарсонгарчиликлар қачон барҳам топади?

айта оламанки, субсидия асосида уй сотишнинг 

бизга ҳеч қандай зарари йўқ. Аммо уй олмоқчи бўл-

ганлар битмаган уйга 

кадастр ҳужжат-

ларини сўрайди. Ка-

дастри йўқ уйларни 

олиш субсидия тизи-

мига киритилмаган. 

Уйларимиз битиб, ка-

дастр ҳужжатлари 

тайёр бўлгунича, суб-

сидиянинг муддати 

тугайди. 

Мақола ёзиш жа-

раёнида olx.uz сайти-

даги эълонларни ҳам 

кузатдим. «Нақдга, кре-

дитга, бўлиб тўлашга 

уйлар сотилади. Суб-

сидияга йўқ» деган юз-

лаб эълонлар билан та-

нишдим. Кўзга кўрин-

ган тадбиркорларнинг 

ҳам битаётган уйлари 

субсидия асосида со-

тилмайди. Компания 

менежерлари билан 

гаплашсам, субсидия 

асосида уй йўқ, деган узил-кесил жавобни беришди. 

Ҳатто яқин-яқингача Сергелидан субсидия асосида уй 

олиш имконияти бўлган экан. Афсуски, айни пайтда 

аҳолида шу имконият ҳам йўқ. 

Умуман олганда, ижтимоий тармоқлар орқали ҳам 

«Субсидиямиз куйиб кетди« деган хабарларга тез-тез 

кўзимиз тушган.

Бизни қизиқтираётгани 2022-2023 йилларда субси-

дияси бўлса-да, қанча аҳоли уй ололмаган? Субсидия 

миқдори билан уй бозоридаги тавофут ўрганилганми? 

Ўрганилган бўлса, нима учун субсидияси бўла туриб, уй 

ололмаётганлар сони ортмоқда?

Бу саволларга мутасаддилар, хусусан, Иқтисодиёт ва 

молия вазирлигининг тегишли масъуллари қандай жа-

воб берар экан?

Иқтисодиёт ва молия вазирлигига!

Мавзуга доир маълумот:

Шу йилнинг 13 апрелида қабул 

қилинган «2023 йилда бозор та-

мойилларига асосланган ипотека 

кредитлари орқали аҳолини уй-

жой билан таъминлаш дастурини 

амалга ошириш чора-тадбирлари 

тўғрисида»ги Президент фармони 

билан субсидия ажратиш жараё-

нига қуйидаги ўзгаришлар кири-

тилган эди:

Субсидия тақдим этиш тўғрисидаги ха-

барнома олинган вақтдан бошлаб 4 ой 

ичида амал қилади, бу муддат тугагандан 

сўнг қайта ариза берилиши мумкин;

Субсидия олиш учун бир календарь 

йилда икки марта ариза бериш бўйича 

белгиланган чекловлар бекор қилинди, 

рад этилган аризаларга 1 декабрга қа-

дар қайта ариза юбориш мумкин.

Субсидия олиш учун аризани аҳоли 

бандлигига кўмаклашиш марказлари, 

Давлат кадастрлари палатасининг ҳу-

дудий  бошқармалари, Ёшлар ишлари 

агентлиги бўлимлари ва туман (шаҳар) 

ҳокимлиги томонидан кўриб чиқиш 

тартиби бекор қилинган.

Бунда мазкур ташкилотларнинг маълу-

мотлари subsidiya.idm.uz дастурий таъ-

миноти орқали автоматик тарзда шакл-

лантирилади.

Субсидия ажратиш мақсадида 

уй-жойга муҳтож фуқароларни 

аниқлашнинг ижтимоий мезонлари 

доирасида қуйидагилар ижтимоий 

ҳимояга муҳтож бўлган айрим 

шахс лар тоифасига киритилди:

ёш оилалар, шу жумладан, 30 ёшдан 

ошмаган фуқаролар;

олис ва чекка ҳудудлардаги бюджет 

ташкилотларига бошқа ҳудудлардан 

ишлаш учун келган олий маълумотли 

мутахассислар ва тиббиёт ходимлари.

Шунингдек, 2023 йил 1 январдан уй-

жой учун субсидия берилган фуқаро-

ларнинг ипотека кредитлари ва улар-

нинг фоизлари учун йўналтирилган иш 

ҳақи ва бошқа даромадлари даромад 

солиғига тортилмайди. 

Эълонлар

Субсидияга чиқадиган 

уйлар жудаям қиммат 

нархда баҳоланмоқда. 

Субсидия миқдори 416 

миллион сўмдан ош-

маслиги зарур ва бу 

нархга Тошкентдан уй 

топиш амримаҳол. Тош-

кентнинг энг чекка ҳу-

дудларидан субсидия 

асосида олиш мум-

кин, аммо харидорнинг 

ҳуқуқлари қават тан-

лаш борасида чеклан-

ган. Субсидиямиз муд-

дати тугамасидан олдин 

тезроқ уй топишимиз 

зарур. Ҳозир ягона 

ташвишимиз шу.

Азиза ИБРОҲИмОвА,

ЎзЖОКУ талабаси

Феруза РАҲИмОвА

«ISHONCH»

2020 йил 25 сентябрда Ўзбекис-

тон Республикаси Адлия вазирлиги 

томонидан «INTERLEX LAW FIRM» ад-

вокатлик фирмаси адвокати Болтаев 

Элёр Эламанович номига берилган 

№1917 рақамли гувоҳнома йўқол-

гани сабабли бекор қилинади.

***

Тошкент вилояти, Тошкент ту-

мани, Келес шаҳарчаси, Фаровон-

лик кўчасида жойлашган «OPT 

SAVDO METALL» (ИНН: 306669475) 

масъулияти чекланган жамияти 

йиғилишининг 1-сонли Баённома-

сига асосан тугатилишини маълум 

қилади.
Даъволар эълон чиққан кун-

дан бошлаб бир ой давомида 

+9989977361937 телефон рақами 

орқали  қабул қилинади.

***

2002 йил 10 апрелда Агза-

мов Атхам номига берилган №01-

01/18840 рақамли давлат далолат-

номаси йўқолганлиги сабабли бе-

кор қилинади.

Эълонлар

ТАҲРИРИЯТДАН: Иқтисодиёт ва молия вазирлиги ўз жавоб хатида асосан рақамларга тая-
нибди. Жавобдан кўриниб турибдики, тизимни соддалаштириш ёки ислоҳ қилиш борасида ҳеч 
қандай янгилик кутилмаяпти. Муаммо муаммолигича қолмоқда. субсидия фақат кадастри бор 
бирламчи уйларга бериляпти, холос. Бозор иқтисодиёти нуқтаи назаридан қарайдиган бўлсак, 
янги қурилаётган уйлар ҳали битмай туриб сотилиб кетмоқда. Қурилаётган уйларнинг кадастри 
чиққунича субсидия асосида уй олмоқчи бўлганларга эса уй қолмаяпти. Иқтисодиёт ва молия 
вазирлиги берган жавобга эътибор қилсак, субсидия асосида уй олишдаги нарх тафовутини ми-
жознинг ўзи тўлаши лозим экан.

Гап фақат қайтарилмайдиган 32 миллион сўм ҳақида кетар экан, бу тизим орқали уй олиш-
дан кўра, ипотека асосида уй олиш халқ учун қулайроқ бўлиб қолмоқда. Иккиламчи уйларда ка-
дастр муаммо эмас ва айнан улар учун ҳам субсидия очилса, муаммолар бироз бўлса-да, ўз ечи-
мини топган бўлар эди.

Тадбир ва таассурот 

«ТЕМП – 2023» 
ХАЛҚАРО ТАЪЛИМ 

ФОРуМИ
ёхуд Беларусь касаба уюшмалари 

фаолиятига бир назар

Жорий йилнинг 26 июнидан 2 июлига қадар Беларусь Республикаси  пой-
тахти Минск шаҳрида касаба уюшмалари ёшларини бирлаштирган «ТЕМП 
– 2023» олтинчи халқаро таълим форуми бўлиб ўтди. Унда 8 та мамлакат-
дан келган 100 дан зиёд навқирон мутахассислар, касаба уюшмалари фа-
оллари, жумладан,  ўзбекистонлик ёшлар ҳам  қатнашдилар.

Зебо НАМОЗОВА
«ISHONCH»

Ўзбекистон касаба уюшмалари Федерациясининг Андижон 
вилояти кенгаши жамоаси Андижон давлат университети ходим-
лари ва талабалари касаба уюшма қўмитаси раиси  Мирзабаҳром 
Ботировга отаси

Абдуқаҳҳор БОТИРОВ
вафоти муносабати билан ҳамдардлик билдиради.

Ўзбекистон миллий телерадиоком-
панияси томонидан 2023 йил 15 январда 
«O‘zbekiston» телерадиоканали бош муҳар-
рири Хотамов Миржамол Тулакович номига 
берилган №0128 рақамли гувоҳнома йўқол-
гани сабабли бекор қилинади.

Эълон



4 Ishonch 2023-yil 15-iyul, shanba
№ 86 (4838)KO‘zGu: San’atga gado rolida kirib kelib, shahzodagacha ko‘tarilgan aktyor

Bo‘limlar:
Kasaba uyushmalari hayoti –

(71) 256-64-69
huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «ishonch»ning 
kompyuter markazida 
terildi va sahifalandi.

Tahririyat hisobraqami:
 2021 0000 0004 3052 7001,

aTib «ipoteka bank»
yashnobod filiali,
bank kodi: 00959,
sTiR: 201133889,

OKED: 58130

2007-yil 11-yanvarda
O’zbekiston
Matbuot va axborot 
agentligida 
116-raqam bilan 
ro‘yxatga olingan.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 00:50
Topshirildi – 01:20

Bahosi kelishilgan narxda

«ishonch»dan olingan
ma’lumotlarda manba

 sifatida gazeta
 nomi ko‘rsatilishi shart.

Mualliflar fikri tahririyat
nuqtai nazaridan

farqlanishi mumkin.

MУАССИС:

Bosh muharrir
husan ERMaTOV

Navbatchi muharrir
a. abdurahmonov

Musahhih
D. Xudoyberganova

Sahifalovchi
h. abdujalilov

Hududlardagi
muxbirlar:

Qoraqalpog‘iston Respublikasi – 
(+998-99) 889-98-20

Andijon viloyati – 
(+998-99) 889-90-23

Buxoro viloyati – 
(+998-99) 889-90-31

Jizzax viloyati –
(+998-99) 889-90-34
Namangan viloyati – 
(+998-99) 889-98-02

Navoiy viloyati –
(+998-99) 889-90-28
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-99) 889-90-32
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Umumiy adadi 30372
14042 nusxasi «Sharq» 

nashriyot-matbaa aksiyadorlik 
kompaniyasi bosmaxonasida

chop etildi.
Korxona manzili: Toshkent shahri,

Buyuk Turon ko‘chasi, 41-uy.

Gazeta ofset usulida,
A-2 formatida bosildi.
Hajmi 2 bosma taboq.

Buyurtma G-713 
Nashr ko‘rsatkichi: 133

1 2 3 4 5 6

«МеН Ҳеч ҚАйсИ РОЛНИ 
ОРЗУ ҚИЛМАГАНМАН»

Бир неча йил аввал «Маданият ва 
маърифат» телеканалида янги лойиҳа 
йўлга қўйиладиган бўлди. Театр дарға-
лари ҳақида туркум кўрсатувлар тайёр-
лайдиган бўлдик. Бошловчи сифатида 
Тоҳир Саидовга мурожаат этдим. «Жуда 
катта савоб ишга бош қўшяпсизлар, ал-
батта ёрдам бераман» деди. Тушун-
димки, азбаройи театр санъатига, ўтган 
устозларга ҳурмати юзасидан ҳатто кўр-
сатувдаги чиқишлари учун ҳақ ҳам ол-
мади. Мен эса шу баҳона актёрнинг ке-
чинмаларини қоғозга тушира бошлай-
ман: 

«Ижодимдан етарлича қониқаман. 
Баъзи ҳамкасбларимга ўхшаб Навоий 
ё Берунийдек йирик сиймолар ролини 
кутмаганман... Балки шунга бу роллар 

менга насиб этмагандир... Обид Юнусов 
кўп йиллар бурун Ибн Синонинг ёшли-
гини ижро этган. Қачонлардир дилимда 
мана шу ролга ҳавас бўлган. Афсуски, 
насиб этмади. Дунё тиббиётининг отаси 
бўлган Ибн Синонинг кексалигини ижро 
этишга ҳам энди кеч. 

Кўпчилик «Парвона»даги Ўткурий 
роли сенга мос тушади дейди. Балки шун-
дайдир. Ўткурийни Обид акам ўзи билан 
бирга олиб кетди. Яна бир Ўткурийни 
яратиш учун бирикки авлод алмашиши 
керак. Яъни Обид акамнинг Ўткурийсини 
кўрмаган янги авлод туғилиши лозим. 
Ана шунда «Олтин девор»ниям, «Пар-
вона»ниям қайта саҳналаштирса бўлади. 
Тошболта ошиқ ролини Сойиб Хўжаев 
маромига етказиб ижро этган. Озгина 
вақтдан сўнг раҳматли Ҳусан Шарипов 
Муқимий театрида Тошболта ошиқни 

ўйнади. Роль ёмон ижро этилди деёл-
майман, лекин халқ Ҳусан Шариповни 
қабул қилолмади. Шунинг учун ҳам мен 
Ўткурийни ижро этишга қўрқаман. 

Лекин ҳамон юрагимда битта спек-
такль бор. «Жонимни ол, жонгинам» 
асарини биласиз. Жуда қизиқарли 
мавзу. Уч киши ижро этади. Бир пайтлар 
 театримизда Наби Раҳимов, Яйра Аб-
дуллаева ва Эркли Маликбоева ўйнаган. 
«Жонимни ол, жонгинам» асари қайта 
саҳналаштирилса, жон деб ўйнардим». 

«ШАРТЛИЛИК ҲАМ ЭВИДА 
БЎЛсИН-ДА»

Негадир сўнгги пайтлар миллий 
 театрда санъат дарди, қайғуси билан 
яшайдиганлар камёб бўлиб кетди деб 
ўйлаб қоламан. Чунки ўн йилдан бери 
театр санъати ҳақида кўрсатувлар тай-
ёрлаб юриб, яхши спектакль қўйишни 
эмас, унвон ва шон ортидан югураёт-
ган қиёфаларга кўп дуч келдим. Лекин 
ҳали театр қайғусидан, санъат дардидан 
кечмаган яна бир ижодкор борлигини, 
Тоҳир Саидов ўрни келса ўзига ва атроф
дагиларга нисбатан талабчанлигини ва 
қатъий ирода кўрсата олишини кейин-
роқ тушундим:

«Минг уринманг саҳнадаги ёлғон 
ижро дарров сезилиб қолади. Театр – 
ёлғонга қурилган санъат эмас... Саҳнада 
шартлилик деган тушунча бор, лекин у 
ҳам меъёрида бўлгани яхши... Эллик йил 
аввал театрларимизда Жульеттани эл-
лик ёшли актрисалар ҳам ижро этавер-
ган. Энди замон кўтармайди. «Ўткан кун-
лар» филмидаги Отабек ролини Ўлмас 
Алихўжаев қирққа яқинлашганида ўйна-
ган. Ёки ҳиндларнинг «Сангам» филмини 
ҳам бир эсланг:  Гупал, Радха, Сундар. Бу 
уччала актёр ҳам камида элликка кириб 
илк муҳаббат ёшидаги қаҳрамонларни 
гавдалантирган. Лекин ҳеч ким айблама-
ган.

Тарихдан биласиз, Навоий ва Бой-
қаро тенгдош бўлган. Битта мактабда 
таҳсил олишган. Ўртоқ бўлишган. Ле-
кин бизнинг театримизда отабола Мў-
миновлар – бири Бойқарони, иккинчиси 
Навоийни ижро этади.  Теша ака Толибга 
қараб «дўстим, дўстим» деб мурожаат 
этади. Энди шундай спектакль қўйиб то-
мошабинни ишонтира оласизми? Йўқ, 
асло. Салла кийиб, соқол қўйгани билан 
томошабинга отабола бўлиб кўринаве-
ради. Отнинг қашқасидек маълумку... 
Томошабин қандай қилиб ишонсин бу 
Навоий ёки Бойқаро эканига... 

«Мирзо Улуғбек» спектаклинику 
 айтмай қўя қолай! Мақсуд Шайхзода 
пьесасида Улуғбекни эллик олти ёшда 
дея ёзиб қўйибди. Эркин Комилов ет-
миш беш ёшда бўлса, онасини эса ет-
мишга ҳам кирмаган Муқаддас Холиқова 
ижро этса, Эркин ака «онажооон» дея 
ўзидан кичик аёлга мурожаат қилса... Қа-
нақа шартлилик бу?.. Майли, бунга ҳам 
чидаш мумкиндир. Ўша спектаклда Улуғ-
бекнинг олтмиш етти ёшли деҳқон Ота 
Мурод билан учрашадиган саҳнаси бор. 
Театримизда анча йиллар аввал саҳна-
лаштирилган вариантида бу чолни тўқ-
сон ёшли Саъдихон Табибуллаев ўйна-
ган эди. Энди эса ўттиз ёшли болага бе-
риб қўйишибди. Бундай шартлиликни 
қабул қила оласизми? Йўқ. Чўлпон унақа 
бўлган, Улуғбек бунақа эди, Гавҳаршод-

бегим эса шунақа эди, деб кўзбўямачи-
лик қилаверсак, томошабинни ёлғонга 
ишонишга мажбурласак, санъатнинг 
 фожиаси шу эмасми? Ахир театр ёлғон 
санъат эмаску?».

ҲАМЛеТ
Ҳозирги замонда Ҳамлетлар йўқми? 

Улар бошқа туғилмайдими? Бу ғаддор 
 дунёда хўрликка, ҳақоратга, адолатсиз-
ликка, лўттибозликка, фитналарга қарши 
кураша оладиган Ҳамлетлар қани? Шекс
пирнинг бу шоҳ асари миллий театрда 
саҳналаштирилган пайтда турли фикр ва 
мулоҳазалар қулоққа чалина бошлади. 
Кўпчилик Ҳамлет жуда яхши ижро этилди 
дейишса, баъзилар ҳозирги замон томо-
шабинига бўлаверади дея беписанд гапи-
ришди. Тўғри, Шекспирнинг бу асари ҳар 
бир давр учун ўз сўзини айтиб келган. Са-
ройда фикр айтиш ҳисси бўғилган, исён-
корликка тоқатсизлик кечаётган пайтда 
томошабин Тоҳир Саидов ижросида давр 
эҳтиёжларига мос қаҳрамонни топди. 

Ўзбекистонда хизмат кўрсатган артист 
Беҳзод Муҳаммадкаримов «Мен Амери-
кага кетиб Ҳамлетни ўйнаш бахтини бой 
бериб қўйдим» дея армонини изҳор этган 
эди. Чунки «Ҳамлет» спектакли театрнинг 
тожидир. Бу спектаклга қизиқаётганимни 
билиб актёрнинг ўзи сўз бошлайди: 

«Ҳа, агар Беҳзод Ўзбекистонда бўлга-
нида, балки мен Ҳамлетни янаям яхши-
роқ ижро этган бўлардим. Чунки ёнин-
гизда кучли рақиб турса, ўз иқтидорин-
гизни тўлиқроқ намоён этишга мажбур 
бўласиз, ундан зўрлигингизни исбот-
лашга интиласиз. Менинг ёнимда эса ўша 
пайтда кучли рақиб йўқ эди. Масалан, 
юз метрга бир ўзингиз югурсангиз қа-
нақаю, рақиб билан мусобақа қилсан-
гиз қанақа? Фарқи борку! Шунинг учун 
менинг ёнимда Ҳамлетни янада яхшироқ 
ўйнашга Беҳзод етишмади. 

Раҳматли Ҳожиакбар Нурматов 
ижроимни кўриб, «Бу Ҳамлетмас, шун-
чаки бақироқ бир одам, тинмай овозга 
зўр бераяпти» деб ўринли танқид қилган. 
Бу фикр тўғри. Чунки театримиз акус
тикаси жуда ёмон. Устозларимиз айти-
шарди, «энг охирги қаторда ўтирган то-
мошабин ҳам пулига чипта сотиб олган, 
овозинг у ёққа етиб бормаса, бу пул сен 
учун ҳалол эмас». Афсуски, бу саҳнада 
ижро этилган Отелло ҳам, қирол Лир 
ҳам, Ибн Сино ҳам шу сабабдан бақироқ 
бўлиб қолаверади...». 

БИР-БИРИМИЗДАН 
ЎРГАНАМИЗ

«Агар мендан киноактёрлик нима деб 
сўрашса, «бу – кўзлар жангидир» деб жа-
воб берган бўлардим», – дейди Тоҳир Са-
идов. Шу кунларда «Мендирман Жало-
лиддин» сериали ҳақида турли фикрлар 
қулоққа чалиняпти. Кимдир сериалнинг 
ўз вақтида тасвирга олинганини уқтир-
моқчи бўлса, биров фильм сифатида 
жуда жўн ишланганини айтади. Жало-
лиддин ролига турк актёри таклиф этил-
гани яхши, албатта, лекин профессионал 
санъат вакиллари кўзи билан қараганда, 
турк актёри Эмре Қивилжим ижроси 
Жалолиддиндан анча узоқлиги сези-
либ қолмоқда. Жавоҳир Зокиров, Рай-
ҳон Уласинова,  Раъно Шодиева, Юлдуз 
Ражабова каби актёрларимиз ижроси 
турк актёрлариникидан анча таъсирчан-

роқ. Бунинг сабаби нима? Негадир менга 
дунё миқёсидаги турк актёрлари берил-
ган ролларини қўл учида ўйнаётгандек 
туюлди. Мен эса ушбу сериалда Низо-
мулмулк ролини ижро этган Тоҳир Саи-
довни саволга тута бошлайман: 

«Санъатда иккита йўналиш мавжуд. 
Кўргазма санъати ва кечинма санъати 
дейилади. Биз кўпроқ кечинма санъ-
атига урғу берамиз, чунки Станислав-
ский усулини бизга шундай ўргатишган. 
Турк ижодкорлари эса кўпроқ кўргазма 
 санъати техникасини ўзлаштирган. Ора-
даги фарқ шунда. 

Биз ҳиссиёт ва қалб билан ижро эта-
миз. Турк актёрлари эса намойиш этиш 
санъатини ифодалашга ҳаракат қили-
шади. Тасвирга олиш жараёнлари пай-
тида бир неча ой Туркия меҳмонхонала-
рида яшадик. Кечки пайт иш тугагандан 
сўнг турк ҳамкасбларимиз кўпинча хона-
мизга ширинлик ва совғасалом олиб ке-
либ, «сизлар қандай қилиб йиғла деганда 
йиғлаб, кул деганда бирданига кулишни 
кўрсатиб бераяпсизлар? Техникаси қан-
дай, сирини тушунтиринг» деб кели-
шарди. Бу Станиславский системасининг 
алифбоси эканини, институтда шундай 
ўқитилишини айтардик. Бу ҳақида со-
атлаб суҳбат қурган кунларимиз бўлди. 
Масалан, камера ёнида режиссёрдан 
«йиғла» деган буйруқ келганида ҳаё
тингдаги энг оғир дамни эслайсан, яқин-
ларингдан ажралган кун бўлиши мум-
кин... Шунда бу дам у ҳолатдаги изтиро-
бингни ёдга солади. Ёки ҳаётингдаги энг 
қувончли воқеани эслайсан. Ўзўзидан 
юзингда хурсандчилик пайдо бўлади. 
Демак, йиғи ҳам, кулги ҳам ўзўзидан қу-
юлиб келаверади. Нега туркнинг ижро-
сида кўзлар жанги йўқ дея псиз. Шунчаки 
ўзини намойиш этиш бошқа, оғриқни 
олтмиш минг томирингдан ўтказиб олиб, 
сўнг ижро этиш бошқа... Шунинг учун ҳам 
мен турк актёрларини моделларга ўхша-
таман. Қаддиқомати келишган, юриши 
бадастир, чиройли кийимлар кийиб, хи-
ром айлашни жойига қўйишади, лекин 
кўзида ўша воқеаларга тегишли бўлган 
нур, муносабат сезилмаса, бу экранда 
аниқ кўриниб қолади.  

Актриса Райҳон Уласинова бир ин-
тервьюсида турк актёри Эмре Қивилжим 
ҳақида гапириб, «Ана энди сериалнинг 
иккинчи бўлимига келиб, ўзбекка ўхшаб 
ўйнай бошлади» деганди. Бу тўғри фикр, 
балки улар биздан, биз эса улардан ўр-
ганган жиҳатларимиз таъсир этгандир. 

Бу сериал ҳақида турли фикрлар ай-
тилаётган бўлса ҳам туркий дунё учун 
жуда муваффақиятли лойиҳа бўлганини 
вақтлар ўтиб англармиз, балки... 

Кўпинча санъаткорга бўлаёт-
ган жараёнларга муносабат бил-
дириб бориш учун кўп нарса ха-
лақит беради. Қўрқув, ийманиш, 
лоқайдлик ёки таниш-билишчи-
лик... Шу сабаб ҳам санъат ичида 
дардимиз, армонимиз кўп... Лекин 
ҳеч нарсага қарамай ўз фикрини 
дадил айта оладиган актёрлар 
борлиги оз бўлса-да, кўнгилга та-
скин беради... Тоҳир Саидов ана 
шундай куюнчак актёрдир...

Шоҳсанам ХИдИРОВА 
ёзиб олди

Тоҳир Саидов: 

«ТЕАТР – ЁЛГ-ОН 
САНЪАТМИ?»

У дунёга ҳамиша юмор кўзи билан қараётгандек 
туюлса-да, аслида ўта жиддий истеҳзо ва ки-
ноя билан боқади. Актёрлар борки, машҳур бир 
ролни ўйнаб, унинг таъсиридан чиқолмай юрса, 
Тоҳир Саидов аввалги ҳар қандай ролини синдириш 
учун энг кўп тер тўккан, энг кўп изланган актёр-
дир. Зеро, санъатга йўқсил гадо роли орқали кириб 
келиб, бора-бора эркатой шаҳзода Ҳамлетгача 
кўтарила олган актёр ҳам Тоҳир Саидовдир. 
Ўзбекистонда хизмат кўрсатган артист 
Тоҳир Саидов санъат учун қанчалик сирли 
бўлса, омма учун ҳам очилмаган бир қўриқ...

Журнални варақлар экансиз, илм ва маъри-
фат, миллат ва ўзлик, тарих ва қадриятлар не-
гизида нақадар катта маънавий куч борлигини 
ҳис этасиз.

Гапнинг очиғи, бугун маънавиятдан би-
роз узоқлашгандекмиз. Бунинг бир сабаби 
– ёнимизда, қўлимиздаги матоҳда – телефон 
аталмиш робитага жойланган ижтимоий тар-
моқларда. Ундаги ахборотлар оқими эса ниҳо-
ятда шиддатли. Агарки, бир лаҳза, ҳа бир лаҳ-
загина оламга теран назар ташлаганимизда би-
лардикки,  бу оқимда ўзимиз билиббилмай 
бир хас каби оқиб кетяпмиз. Балки, бир лаҳза 
«бошимизни кўтарганимизда» эди, биз ижти-
моий тармоқларда кўраётган баъзи «вайн»лар, 
ўқиётган баъзи постлар, бирбиримизга ёвқа-
раш ила муҳокама қилаётган баъзи мавзулар 
вақтимизни фақатгина ўғирлаётганини, дили-
мизни фақатгина хиралаштираётганини кўрар-
дик. 

Бугун «Маънавий ҳаёт»ни қўлимизга олиб 
айни шуларни англадик. Қалбимиз маънавий 
озуқага қанчалик эҳтиёж сезаётганини билдик.

«Мустабид тузум замонида бизда фикри 
бор, одамларни ортидан эргаштира оладиган 
оқсоқол шахслар қиличдан ўтказилди. Худога 
шукрки, фикрлайдиган халқимиз бор. Шулар 
эвазига биз этносни, ўзликни йўқотиб қўйма-
дик. Лекин қуллик психологияси асоратлари, 

афсуски, ҳамон сезилади».
Журнал саҳифаларида кўтарилган савол – 

«Оқсоқоллар қаерда?» мақоласида Шомирза 
Турдимовнинг ана шундай хулосалари кишини 
чуқур мушоҳадага чорлайди.

Каромат Муллахўжаеванинг «Цезарга қара-
ганда у севишга арзигуликдир» мақоласидаги  
Бобур шахси, бадиий тафаккури ва маҳорати, 
унинг ирфоний, адабийэстетик қарашлари 
хусусидаги тадқиқотлари аждодлар меросига 
ҳурматни оширади.

Анвар Бўроновнинг «Уч ўзан бирлашганда» 
мақоласини ўқир экансиз, она тилимизни 
асраш, унга эътибор қаратиш келажагимиз 
учун нақадар муҳимлигини англаб борасиз.

Умуман, журналдаги ҳар бир мақола – 
«Ижтимоий қўрқув», «Ўзбек ўз қаҳрамонла-
рини танисин», «Халқ юраги»га муҳрланган 
шахслар», «Табиатнинг морзе алифбоси», «Тил-
симланган исмлар», «Томирларим»да ана шун-
дай ўзликни англашга ундовчи турткини сеза-
сиз, маънавий озуқа оласиз.

Яхшиси, «Маънавий ҳаёт»нинг янги сонини 
топиб ўқинг. Унда маънавий оламингиз учун 
керакли туйғуларни, илм ва маърифатни топи-
шингизга ишонамиз.

Қуйидаги эса журналнинг янги сонида чоп 
этилган ушбу мақолани «Ishonch» муштарий-
лари эътиборига ҳавола этяпмиз. 

Ўзлик илдизларига назар
ҲАҚИҚИЙ ЗИЁЛИЛАРНИНГ НАШРИ, МАъНАВИЙ ҲАЁТИМИЗНИНГ КЎЗГУСИ БЎЛГАН 
«Маънавий ҳаёт» ЖУРНАЛИНИНГ ЯНГИ СОНИ ЎҚУВЧИЛАРГА ТАҚДИМ ЭТИЛДИ


